
Монгол Улсын Их Хурлын 2022 оны хаврын ээлжит чуулганы

 Байгаль орчин, хүнс, хөдөө аж ахуйн байнгын хорооны 

04 дүгээр сарын 26-ны өдөр /Мягмар гараг/-ийн 

хуралдааны товч тэмдэглэл


Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 16 цаг 40 минутад Төрийн ордны “Их засаг”  танхимд эхлэв. 

Томилолттой: Ц.Анандбазар, Ц.Туваан, Ц.Цэрэнпунцаг;

Чөлөөтэй: Г.Дамдинням;

Эмнэлгийн чөлөөтэй: Г.Ганболд, Т.Энхтүвшин.

Нэг.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.04.20-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/


Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хүнс, хөдөө аж ахуй, хөнгөн үйлдвэрийн сайд З.Мэндсайхан, Сангийн дэд сайд С.Мөнгөнчимэг, Сангийн яамны Төсвийн хөрөнгө оруулалтын хэлтсийн дарга Ж.Дэлгэржаргал, Байгаль орчин, аялал жуулчлалын яамны Төрийн нарийн бичгийн дарга Э.Баттулга, мөн яамны Ойн бодлого зохицуулалтын газрын дарга Б.Оюунсанаа, Ногоон хөгжлийн бодлого, төлөвлөлтийн газрын дарга Б.Буяннэмэх, Санхүү, хөрөнгө оруулалт, үйлдвэрлэлийн хэлтсийн ахлах мэргэжилтэн Д.Дэчин, Усны газрын дарга Ш.Мягмар, Мал эмнэлгийн ерөнхий газрын дарга Б.Батчулуун, Жижиг, дунд үйлдвэрийн газрын дарга Я.Эрдэнэсайхан нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Төсвийн хяналт, шинжилгээний хэлтсийн зөвлөх М.Солонго нар байлцав.

Төсвийн төслийн танилцуулгыг Хөдөлмөр, нийгмийн хамгааллын сайд А.Ариунзаяа танилцуулав.


Төсвийн төсөлтэй холбогдуулан Улсын Их Хурлын гишүүн Н.Наранбаатар, Н.Ганибал, Б.Бат-Эрдэнэ, Б.Саранчимэг, Ж.Батжаргал, Д.Өнөрболор, Ж.Бат-Эрдэнэ нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан, Сангийн дэд сайд С.Мөнгөнчимэг нар хариулж, тайлбар хийв.
Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Х.Болорчулуун: 1.Улсын Их Хурлын гишүүн Х.Болорчулууны гаргасан, Хөдөө аж ахуйн бүтээгдэхүүн үйлдвэрлэлийг хасахгүй байх гэсэн саналыг дэмжье гэсэн санал хураалт явуулъя.

Зөвшөөрсөн:
6

Татгалзсан:

5


Бүгд:

         11
54.5 хувийн саналаар дэмжигдлээ.

2.Улсын Их Хурлын гишүүн Ж.Бат-Эрдэнийн гаргасан, “Шинэ хөдөө” төслийн санхүүжилтийг хасахгүй байх гэсэн саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

5


Бүгд:

         11

54.5 хувийн саналаар дэмжигдлээ.

Улсын Их Хурлын гишүүн Д.Өнөрболорын “дэмжсэн” санал техникийн саатлын улмаас “эсрэг” гарсан тул дэмжсэнээр тооцох санал гаргаж, дэмжсэнээр тооцов.
3.Улсын Их Хурлын гишүүн Д.Өнөрболорын гаргасан, Зоорь, хүлэмжийн байгууламж, 1000 тонн, Сэлэнгэ аймаг, Зүүнбүрэн, 2022 онд санхүүжих дүнг 800 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
7


Татгалзсан:

4


Бүгд:

         11

63.6 хувийн саналаар дэмжигдлээ.

4.Улсын Их Хурлын гишүүн Д.Өнөрболорын гаргасан, Зоорийн байгууламж, Сэлэнгэ, Мандал сум, 2022 онд санхүүжих дүнг 400 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
7


Татгалзсан:

4


Бүгд:

         11

63.6 хувийн саналаар дэмжигдлээ.

5.Улсын Их Хурлын гишүүн Ж.Бат-Эрдэнийн гаргасан, 2022 оны намрын малын вакцинд 41.7 тэрбум төгрөгийг суулгах гэсэн саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

5


Бүгд:

         11

54.5 хувийн саналаар дэмжигдлээ.

Төсвийн төсөлтэй холбогдуулан Улсын Их Хурлын гишүүн Т.Аубакир үг хэлэв.

Байнгын хорооноос гарах санал, дүгнэлтийг Улсын Их Хурлын гишүүн Ж.Батжаргал Төсвийн байнгын хорооны хуралдаанд танилцуулахаар тогтов.


Уг асуудлыг 17 цаг 54  минутад хэлэлцэж дуусав.
Хоёр.Монгол Улсын 2022 оны  төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл /Засгийн газар 2022.04.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хүнс, хөдөө аж ахуй, хөнгөн үйлдвэрийн сайд З.Мэндсайхан, Сангийн дэд сайд С.Мөнгөнчимэг, Сангийн яамны Төсвийн хөрөнгө оруулалтын хэлтсийн дарга Ж.Дэлгэржаргал, Байгаль орчин, аялал жуулчлалын яамны Төрийн нарийн бичгийн дарга Э.Баттулга, мөн яамны Ойн бодлого зохицуулалтын газрын дарга Б.Оюунсанаа, Ногоон хөгжлийн бодлого, төлөвлөлтийн газрын дарга Б.Буяннэмэх, Санхүү, хөрөнгө оруулалт, үйлдвэрлэлийн хэлтсийн ахлах мэргэжилтэн Д.Дэчин, Усны газрын дарга Ш.Мягмар, Мал эмнэлгийн ерөнхий газрын дарга Б.Батчулуун, Жижиг, дунд үйлдвэрийн газрын дарга Я.Эрдэнэсайхан нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Төсвийн хяналт, шинжилгээний хэлтсийн зөвлөх М.Солонго нар байлцав.
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т “Байнгын хороо хуулийн төслийг зүйл бүрээр хэлэлцэнэ” гэж заасны дагуу Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төслийг зүйл бүрээр хэлэлцэв.


Төслийн 1-12, 14, 16-22 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно.
Төслийн 6 дугаар зүйлтэй холбогдуулан Улсын Их Хурлын гишүүн Ж.Батжаргалын тавьсан асуултад Сангийн дэд сайд С.Мөнгөнчимэг хариулж, тайлбар хийв.
Төслийн 13 дугаар зүйлтэй холбогдуулан Улсын Их Хурлын гишүүн Б.Саранчимэг, Ж.Батжаргал нар үг хэлэв.

Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Х.Болорчулуун: 1.Улсын Их Хурлын гишүүн Б.Саранчимэгийн гаргасан, Төслийн 13 дугаар зүйлийн 13.4.1 дэх заалтын “ногоон байгууламж” гэснийг хасах гэсэн саналыг дэмжье гэсэн санал хураалт явуулъя.

Байнгын хорооны дарга Х.Болорчулуун дээрх санал хураалтыг хүчингүй болгож, дахин санал хураалт явуулах горимын санал гаргав.

Х.Болорчулуун: Горимын саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

4

Бүгд:

         10
60.0 хувийн саналаар горимын санал дэмжигдлээ.

Х.Болорчулуун: Улсын Их Хурлын гишүүн Б.Саранчимэгийн гаргасан, Төслийн 13 дугаар зүйлийн 13.4.1 дэх заалтын “ногоон байгууламж” гэснийг хасах гэсэн саналыг дэмжье гэсэн санал хураалтыг дахин явуулъя.

Зөвшөөрсөн:
6


Татгалзсан:

4


Бүгд:

         10

60.0 хувийн саналаар дэмжигдлээ.

2.Улсын Их Хурлын гишүүн Б.Саранчимэгийн гаргасан, төслийн 13 дугаар зүйлийн 13.4.2 дахь заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

4


Бүгд:

         10

60.0 хувийн саналаар дэмжигдлээ.

3.Улсын Их Хурлын гишүүн Ж.Батжаргалын гаргасан, Төслийн 13 дугаар зүйлийн 13.4.3 дахь заалтын “шинэчлэл хийх” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
7
   



Татгалзсан:

3

Бүгд:

         10
70.0 хувийн саналаар дэмжигдлээ.

4.Улсын Их Хурлын гишүүн Ж.Батжаргалын гаргасан, Төслийн 13 дугаар зүйлийн 13.4.6 дахь заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

4


Бүгд:

         10

60.0 хувийн саналаар дэмжигдлээ.

5.Улсын Их Хурлын гишүүн Ж.Батжаргалын гаргасан, Төслийн 6 дугаар зүйлийн 6.5 дахь хэсэгт “6.5.13.мал эмнэлэг” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
7
   



Татгалзсан:

3

Бүгд:

         10
70.0 хувийн саналаар дэмжигдлээ.

Төслийн 15 дугаар зүйлтэй холбогдуулан Улсын Их Хурлын гишүүн Ж.Батжаргал үг хэлэв.
Х.Болорчулуун: Улсын Их Хурлын гишүүн Н.Наранбаатар, Ж.Батжаргал нарын гаргасан, Төслийн 15.1.8 дахь заалтын “сургалтын төлбөр санхүүжүүлэх” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

4


Бүгд:

         10

60.0 хувийн саналаар дэмжигдлээ.

Төслийг зүйл бүрээр хэлэлцэж дуусав.


Байнгын хорооноос гарах санал, дүгнэлтийг Улсын Их Хурлын гишүүн Ж.Батжаргал Төсвийн байнгын хорооны хуралдаанд танилцуулахаар тогтов.

Байнгын хорооны хуралдаанаар 2 асуудал хэлэлцэв.


Хуралдаан 1 цаг 32 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 18 цаг 12 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ

АХУЙН БАЙНГЫН ХОРООНЫ ДАРГА 



Х.БОЛОРЧУЛУУН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

04 ДҮГЭЭР САРЫН 19-НИЙ ӨДӨР /МЯГМАР ГАРАГ/-ИЙН

                            ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Х.Болорчулуун: Байнгын хорооны гишүүдийн энэ өдрийн амгаланг айлтгая. Байнгын хорооны гишүүдийн ирц 57.9 хувьтай болсон тул өнөөдрийн Байгаль орчин, хүнс, хөдөө аж ахуйн байнгын хорооны хуралдаан нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. 

Нэгд нь Монгол Улсын 2022 оны төсвийн тухай хуульд өөрчлөлт оруулах тухай хуулийн төсөл, Нийгмийн даатгалын сангийн 22 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд, Засгийн газар 2022 оны 04 сарын 20-өдөр Улсын Их Хуралд өргөн мэдүүлсэн. Хуулийн төслийн хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ. Хоёрт нь Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл, Засгийн газар 2022 оны 04 сарын 20-ны өдөр өргөн мэдүүлсэн, анхны хэлэлцүүлэг, санал дүгнэлтээ Төсвийн байнгын хороонд хүргүүлнэ. 

Хэлэлцэх асуудлын талаар санал, асуулттай гишүүд байна уу? Хэлэлцэх асуудлын талаар саналтай гишүүн байхгүй бол хэлэлцэх худалдаа оръё. 

Нэгдүгээр асуудал.Төсвийн тодотголын төслийн хоёр дахь хэлэлцүүлэг хэлэлцэж эхэлье. 

Ажлын хэсгийн бүрэлдэхүүнийг танилцуулъя. Ажлын хэсгийн гишүүдийн нэрс Хөдөлмөр, нийгэм хамгааллын яам, Хөдөлмөр нийгмийн хамгааллын сайд, Сангийн яам Мөнгөнчимэг Сангийн дэд сайд, Ж.Ганбат Сангийн яамны Төрийн нарийн бичгийн дарга, М.Санжаадорж Сангийн яамны Төсвийн бодлого, төлөвлөлтийн газрын дарга, Б.Тэлмүүн Сангийн яамны Татварын бодлогын газрын дарга, З.Энхболд Сангийн яамны Хууль, эрх зүйн газрын дарга, Г.Золбоо Сангийн яамны Санхүү, төсвийн судалгааны газрын дарга, Ч.Чимидсүрэн Сангийн яамны Хөгжлийн санхүүжилт, хөрөнгө оруулалтын газрын дарга, Б.Одонтуяа Сангийн яамны Өрийн удирдлагын хэлтсийн дарга, С.Тулга Санхүүгийн хөрөнгө хөрөнгийн удирдлагын хэлтсийн дарга, Ж.Дэлгэржаргал Сангийн яамны Төсвийн хөрөнгө оруулалтын хэлтсийн дарга, Үндэсний аудитын газар Д.Занданбат ерөнхий аудитор, Я.Сарансүх Монгол Улсын Ерөнхий аудиторын орлогч, Ц.Энхжавхлан Аудитын нэгдүгээр газрын захирал, тэргүүлэх аудитор, Ц.Наранчимэг Аудитын хоёрдугаар газрын захирал, тэргүүлэх аудитор, Д.Энхболд Аудитын гуравдугаар газрын захирал, тэргүүлэх аудитор, Я.Самбууням дөрөвдүгээр газрын захирал, тэргүүлэх аудитор, Байгаль орчин, аялал жуулчлалын яам Б.Бат-Эрдэнэ давхацсан. Тэгээд одоо орж ирэх хурал давхцаад байна. Байгаль орчин, аялал жуулчлалын сайд. Б.Буяннэмэх Ногоон хөгжил, бодлого төлөвлөлтийн газрын дарга, Ш.Мягмар Усны газрын дарга, Д.Дэчин Санхүү, хөрөнгө оруулалтын хэлтсийн ахлах мэргэжилтэн, Баттулга Төрийн нарийн бичгийн дарга мөн ирчихсэн байна. Тийм. Хүнс, хөдөө аж ахуй, хөнгөн үйлдвэрийн яам Мэндсайхан Хүнс, хөдөө аж ахуй, хөнгөн үйлдвэрийн сайд, Ц.Болорчулуун Бодлого, төлөвлөлтийн газрын дарга, Б.Батчулуун Мал эмнэлгийн ерөнхий газрын дарга, Я.Эрдэнэсайхан Жижиг, дунд үйлдвэрийн газрын дарга. Ажлын хэсэг ийм бүрэлдэхүүнтэй байна. 

Монгол Улсын 2022 оны төсвийн төслийн талаарх танилцуулгыг Хөдөлмөр, нийгэм хамгааллын сайд Аюушийн Ариунзаяа танилцуулна. Гурван номер. Гурван номер.

А.Ариунзаяа: Байнгын хорооны дарга, эрхэм гишүүд ээ, 

Дэлхий нийтийг хамарсан коронавируст халдварт цар тахлын тархалт 2022 он гарснаар эргэн идэвхжиж, үүнтэй зэрэгцэн Оросын холбооны улс болон Украин улсын хооронд нөхцөл байдал хүндэрсэн нь Монгол Улсад эдийн засгийн өсөлт болон инфляцын түвшинд дарамт үзүүлж эхэлсэн. Улмаар 2022 оны төсвийн орлого төлөвлөсөн хэмжээнд хүрэхгүй байх эрсдэл үүссэнээс гадна, төсвийн зарлагыг дахин хуваарилж зайлшгүй шаардлагатай зарим арга хэмжээг хэрэгжүүлэх шаардлага үүсээд байна. Иймээс Монгол Улсын Засгийн газар уг асуудлыг нэн яаралтай хэлэлцэж, дотоод нөөц бололцоогоо дайчлан, төсвийн бүх шатны байгууллага, төрийн өмчит болон төрийн өмчийн оролцоотой хуулийн этгээдэд төрийн хэмнэлтийн арга хэмжээг хэрэгжүүлэхээр төлөвлөсөн. 

Үүсээд буй нөхцөл байдалтай холбогдуулан Монгол Улсын Засгийн газраас хүнсний хомстол, үнийн үнийн өсөлтөөс сэргийлэх, иргэдийн орлого, ажлын байрыг хамгаалах зэрэг нийгмийн тулгамдсан асуудлуудыг үе шаттай шийдвэрлэхээр төсвийн тодотголын төсөлд тусгалаа. Үүнд цэцэрлэгийн хүртээмжийг нэмэгдүүлэх, хувийн цэцэрлэгт олгох хувьсах зардлын хэмжээг нэмэгдүүлэх зэрэг арга хэмжээг хэрэгжүүлснээр цэцэрлэгт сугалаагаар элсдэг явдлыг зогсооно. Нэг сая болон түүнээс доош хөдөлмөрийн хөлс, түүнтэй адилтгах орлоготой даатгуулагчдад бодит дэмжлэг үзүүлэх үүднээс 2022 оны 05-12 дугаар сард нийгмийн даатгалын шимтгэлээ өөрөө хариуцан төлсөн даатгуулагчийн шимтгэлийн тавин хувийг буцаан олгох эрх зүйн зохицуулалтыг бий болгоно. 

Дотоодын хүнсний үйлдвэрлэлийг дэмжих хөнгөлөлттэй зээл олгож, импортын гол нэрийн хүнсний бүтээгдэхүүн, цагаан будаа, элсэн чихэр, ургамлын тосыг 2022 он дуустал энэ хугацаанд импортын гаалийн албан татвараас чөлөөлнө. Төрийн өмчит аж ахуйн нэгжүүдийн үр ашиг, засаглалыг сайжруулж, олон нийтийн шууд хяналтад оруулах, төрийн өмчит компанийн бүтцийн өөрчлөлтийг өөрчлөлтийн шинэчлэлийг эхлүүлнэ. Улаанбаатар хотын төвлөрлийг сааруулах, хөдөө орон нутагт тогтвор суурьшилтай амьдарч, бизнес эрхлэх таатай нөхцөлийг үе шаттай бүрдүүлнэ. 

Байнгын хорооны дарга, эрхэм гишүүд ээ,

Төсвийн зохицуулалттай уялдуулан Монгол Улсын Засгийн газраас боловсруулж, Улсын Их Хуралд өргөн мэдүүлсэн Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Иргэдийн, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийг хэлэлцэн шийдвэрлэж өгнө үү. Баярлалаа. 

Х.Болорчулуун: Хууль санаачлагч санаачлагчаас болон Байнгын хорооны өөрөө эрхлэх асуудлын хүрээнд хамаарах төсвийн ерөнхийлөн захирагч нараас асуух асуулттай гишүүд байна уу? Мөнхцэцэг гишүүнээр тасаллаа. Наранбаатар гишүүн асуулт асууя.

Н.Наранбаатар: Та бүхэнд энэ өдрийн мэнд хүргэе. Энэ тодотголоор хэмнэлтийн хуулиар бас энэ олон машинуудыг дуудлага худалдах юм байна. Хэдий хэмжээний машин худалдах юм, түүнийг дагаад хэчнээн хүн жолооч ажилгүй болох юм бэ? Мөн агентлагуудын дэд дарга нарыг, зөвлөхүүдийг бас цомхтгож байгаа юм байна. Үүнтэй холбоотойгоор бас хэчнээн хүн ажлаасаа гарч байгаа юм. Энэ гарч байгаа улсуудад ер нь тэтгэмж янз бүрийн юмнууд байх юм уу, үгүй юм уу? Өөр өөрсдийнхөө хуулиар бусад хуулиудаараа ингээд зохицуулагдаад явах юм уу гэсэн нэг ийм асуудал байна. Энэ чинь тэгээд хэмнэх гэж байна гээд бид бүгдийг нь одоо дэд дарга нар, орлогч нарыг ингээд л чөлөөлж байдаг. Бас ард нь хүмүүсийн амьдрал ахуй гээд л зөндөө л юмнууд хөндөгдөнө энэ талаас нь бас харж үзсэн үү? Энэ хүн ихтэй томоохон байгууллагуудыг ялгаа байхгүй бас дэд дарга, орлогчгүй болгож байгаа юу? 

Тухайлбал томоохон төрийн өмчит аж ахуйн нэгжүүд байна. Олон зуун, олон мянган хүнтэй. Тэгээд одоо яг дэд дарга нь үйлдвэрлэлээ хариуцаад явж байдаг газрууд бол зөндөө байгаа шүү дээ. Яг мэргэжлийн улсууд одоо ажлаа хариуцаад ингээд явж байдаг. Захирлууд бол ерөнхийдөө улс төрийн, одоо төрийн болон орон нутгийн өмчтэй дээр бол улс төрийн юугаар л томилогдож байгаа голцуухан мэргэжлийн биш улсууд бол зөндөө байгаа шүү дээ. Тэгээд яг ажил хийдэг хүмүүс нь бол бас орлогч захирал, дэд захирлууд бас байдаг. Тийм учраас энэ дээр нэг хэдэн тоо баримтууд авъя. Ер нь бол орлогч, дэд дарга нарыг бүгдийг нь байхгүй болгож байгаа юу? Бас зарим томоохон аж ахуйн нэгжүүдийг үлдээж байгаа юу гэдэг ийм асуудлууд байна.

Х.Болорчулуун: Асуултад хариулъя. Хоёр номер Мөнгөнчимэг.

С.Мөнгөнчимэг: Наранбаатар гишүүний асуултад хариулъя. Энэ удаагийн төсвийн тодотголыг дагаад Төсвийн хэмнэлтийн тухай хууль орж ирж байгаа. Энэ хуульд бол албан одоо ямар албан тушаалын машин, албан ажлын машин гэдгийг ялгааг нь бас гаргаж өгөөд ямар албан хаагчид албан тушаалын машин унах юм бэ гэдгийг тодорхой юман дээр бол бас зааг ялгааг гаргаж өгсөн байгаа юм. Нийтдээ Үндэсний статистикийн хорооноос гаргасан бол 9879 машин төрийн одоо байгууллагууд дээр бол бүртгэлтэй байна гэдэг ийм байдлаар бол гаргасан. Үүнээс 4317 бол тусгай хэрэгцээтэй буюу тухайн одоо байгууллагын чиг үүргийн үйл ажиллагаатай одоо уялддаг гал командын машин гэх мэтчилэн энэ одоо тусгай зориулалтын машинууд байна. Үлдсэн 5562 машин машины тоо бол гарч байгаа. Энэ дотор бол яг албан тушаалын хэдэн машин байгаа юм, албан ажлын хэдэн машин байгаа юм гэдэг дээр тодорхой бас зааг ялгаа гаргаж ирээд, албан тушаалын машиныг нь одоо бууруулах, албан ажлын машиныг болохлоороо үйл ажиллагааных нь чиг үүрэгтэй холбогдолтой, онцлогтой холбогдолтой байгууллагууд бол одоо хэрэглэж болох юм байна гэдэг байдлаар энэ Хэмнэлтийн хууль дээр бол тодорхой оруулж өгч байгаа. 

Эндээс хэмнэгдэж байгаа, тодорхой буурч байгаа автомашинуудыг жолооч нарыг бол нэн тэргүүнд бас ажлаас нь одоо ажилгүй байлгах энэ зорилгыг бол барихгүй байгаа. Ер нь бол Төрийн өмчийн хороон дээр, аль эсвэл одоо юуны Засгийн газрын авто бааз дээр юм уу нэгдсэн байдлаар үүнийг одоо зохион байгуулалтад оруулах, ямар хэлбэрээр ер нь бас зохион байгуулалт дээр оруулж болох нь вэ гэдэг тал дээр бол тодорхой энэ дээр судалгааны ажил бас хийгдээд явж байгаа. Төрийн үйлчилгээний, ялангуяа одоо хилийн застав дээр ажилладаг цагдаа гэх мэтчилэн ийм туулах чадвар өндөртэй машин байгууллагуудад бол парк шинэчлэл хийх байдлаар бол энэ машинуудаас том оврын машинуудаас бас тийшээ шилжүүлэх гэх мэтчилэн ийм одоо зохицуулалтыг бас хийх юм. 

Энэ хуулийн тав дээр дэд дарга, орлогчийг ерөнхийдөө бол одоо тодорхой хэмжээгээр бол цомхтгож одоо оруулъя гэсэн ийм байдлаар бол орж байгаа. Яг энэ орж байгаа хуулийн одоо зарчим дээр бол төрийн захиргааны байгууллагууд, тэгээд төрийн өмчит компани, орон нутгийн өмчит компаниудыг бүгдэд нь дэд дарга, дэд одоо орлогчийг бол орлогчийн албан тушаалыг одоо байхгүй болгоё гэдэг байдлаар бол оруулж ирж байгаа. Засгийн газрын агентлагийн дэд дарга, орлогчийг бол гучин долоогоор одоо бууруулах, аймаг, нийслэлийн орлогчийг бол хорин нэгээр бууруулах, сум, дүүргийн орлогчийг бол хорин хоёрыг хорин хоёр хүнээр одоо бууруулаад нийт наян хүний бас орон тоо бол буурах юм байна. Үүндээ бол яг улсын төсөв талдаа бол нэг аравны гурван тэрбумыг бол хэмнэх юм байна гэж ингэж харж байгаа. 

Үүнээс гадна бол төрийн өмчит компаниуд, орон нутгийн өмчит компаниудын дэд дарга, орлогчийг бууруулах хэмжээнд бол нэг ойролцоогоор хоёр зуун далан хүний одоо орон тоо бол буурах юм байна ингэж гэж харж байгаа. Ажлын хэсэг дээр Төсвийн байнгын хороон дээрх ажлын хэсэг дээр гишүүдээс бас саналууд бол гарч байгаа. Зарим нэг агентлагийн, зарим нэг одоо том компаниудын цар хүрээ, үйл ажиллагааны онцлогоос нь шалтгаалаад дэд дарга, орлогчтой байх бас зайлшгүй ийм шаардлага байгаа гэдэг байдлаар бол бас гишүүдээс бол санал хэлээд ингээд явж байгаа. Тэгэхээр Төсвийн байнгын хороон дээр гарч байгаа энэ ажлын хэсэг дээр энэ асуудал маань дэд дарга, орлогчийн асуудал маань бас тодорхой хэмжээгээр санал оруулаад ингээд шийдэгдээд явах юм байна.

Х.Болорчулуун: Наранбаатар гишүүн тодруулъя.

Н.Наранбаатар: Энэ сургалтын төлбөрийг төрийн болон орон нутгийн өмчөөс төлүүлэхийг нь хориглочихсон байх шиг байна лээ Хэмнэлтийн хууль дээр. Тэгээд яах вэ амьдрал дээр орон нутагт бас сайн сурлагатай мөртөө амьдралын боломжгүй хүүхдүүд байдаг л даа. Тэгээд нэг Засаг даргын сургалтын төлбөрийн нэг тэтгэлэгт хөтөлбөр зарлаад өндөр оноотой сайн хүүхдүүдийг бол бас тодорхой хэмжээгээр жилд нэг хэдэн хүүхэд ингээд л явуулдаг. Төрийн өмчит компаниуд бас нэг хажуу талынхаа сумынхаа ч юм уу бас нэг гурван хүүхдийг, таван хүүхдийн тэр сургалтын төлбөрийг бас хариуцаад л явдаг их л хэрэгтэй байдаг. Гэрээ байгуулаад, тэгээд орон нутагт хэрэгтэй мэргэжлээр одоо эргээд яг эмчээр сумандаа ажиллана шүү гээд ингээд гэрээ байгуулаад явдаг нэг ийм зүйл байдаг юм. Тэгээд энэ огт хаагдаж, хасагдаж байгаа юу? Тодруулга авъя. Тэтгэмж асуусан юм. Улсууд дээр…/үг тасрав/

Х.Болорчулуун: Хоёр номер Мөнгөнчимэг дэд сайд хариулъя.

С.Мөнгөнчимэг: Наранбаатар гишүүний асуултад хариулъя. Энэ хуулийн үйлчлэх хүрээ маань төрийн байгууллагуудаас гадна, төрийн өмчит орон нутгийн өмчит одоо компаниуд гээд бүх байгууллагуудыг бол хамрах байдлаар бол энэ хуулийг бол ерөнхийдөө төслийг нь бичиж одоо өргөн барьсан байгаа. г энэ хүрээндээ бол энэ хуулийн арван тавдугаар зүйл дээр хэмнэлтийн бусад арга хэмжээ дээр таны одоо хэлсэн энэ сургалтын төлбөрийг санхүүжүүлэхийг бол хориглосон байдлаар орж ирж байгаа. Арван тавын нэгийн найм дээр үндсэн чиг үүрэгт хамаарахаас бусад тохиолдолд спорт, урлагийн арга хэмжээ, баг, тамирчин, урлагийн урлаг соёлын хамтлаг дуучин ивээн тэтгэх, цалин хөлс олгох, сургалтын төлбөр санхүүжүүлэх, хөдөлмөрийн дотоод журамд заагаагүй хандив тусламж дэмжлэг өгөх гэдэг ийм заалтаар орж ирсэн. 

Мөн арван тавын нэгийн гурав дээр хууль тогтоомжид зааснаас өөр хэлбэрээр тэтгэмж, шагнал урамшуулал, дэмжлэг олгохыг хориглоно гэсэн ийм заалт орж байгаа гэж байгаа. Өөрөөр хэлбэл энэ маань ерөнхийдөө бол бид нарын өргөн барьсан…/минут дуусав/

Х.Болорчулуун: Асуултад хариуллаа. Ганибал гишүүн асуулт асууя.

Н.Ганибал: Өнөөдөр ч одоо олон Байнгын хороон дээр ороод олон салбарын асуудлуудыг төсөв нь одоо яаж хасагдаж вэ гээд Сангийн яамныхнаас л асууж байна л даа. Сангийн яам ер нь манай энэ салбарын сайд нараас зарим нэг асуудлаа асуухгүйгээр шууд хасалт хийгээд оруулаад ирчихсэн юм уу гэсэн мэдрэмж төрөөд байна. Мөн Их Хурлын тэр тогтоол дээр баахан төрийн байгууллагуудын гучин дөрвөн хувийг хувьчилна гээд оруулаад ирсэн. Зарим нэгэн хууль зөрччихсөн. Тэгэхээр энэ асуудлууд нь салбарын сайд нараас асуухаар Сангийн яам оруулаад ирсэн юм гэх маягтай. Тэгэхээр энэ дээр одоо нэгдсэн Засгийн газрын бодлого алдагдчихсан, зөвхөн Сангийн яам түрж орж ирээд энэ Хэмнэлтийн хуулийг гаргаад ирчихсэн юм уу гэж ийм мэдрэмж төрөөд байна. 

Тэгэхээр өнөөдрийн бид хэдийн хувьд бол одоо хоёр байгаль орчин болон хүнс, хөдөө аж ахуйн салбарын асуудлыг өнөөдөр хэдүүлээ бас яг тойроод л ярьж л байна л даа. Нэгдүгээр асуудал нь энэ нийтдээ гучин есөн орчим тэрбум төгрөгийн урсгал зардлыг л өнөөдөр хэмнэж байна. Түүн дотор нь явж, явж нөгөө хөдөө ахуйн салбарын хамгийн чухал, өнөөдөр чухал байгаа вакцинжуулалт явдаг. Үүнийг дагуулаад мал эмнэлгийн эмч нарын тарилга, туулгалтын хөлс хасагдаад ороод ирсэн байна. Уг нь үүнээс өөр хасах юм зөндөө л байсан байх. Тэгэхээр энэ дээр яагаад хатчихав, хэзээ тэрийг нь буцааж өгөх юм, нэмж олгох юм уу? Аливаа асуудлыг нэг эрэмбэлж болдог доо. Орлогыг нь нэмэгдүүлнэ гээд зарим дээр нь нэмээд байх юм. Заримыг нь болохоор төрийн үйлчилгээний тэр хөлсийг нь хасаад байх юм. Тэгэхээр энэ асуудал дээр нь хариулт авмаар байна. 

Хоёр дахь асуудал би энэ юун дээр асуучихъя. Одоо нэгэнт одоо Хүнс, хөдөө аж ахуйн сайд байгаа дээр. Энэ нэг вакцин тарих гээд онцгой комисс нэг морь уралдуулах асуудал дээр хориг тавьчихсан байгаа юм. Тэгээд 05 сарын 15 хүртэл. Зөвхөн одоо Монгол Улсын нийт үхрийг шүлхийн вакцин тарих, энэ хугацаанд наадам хийхийг хориглолоо гээд. Тэгээд энэ маань яг ингээд нөхцөл байдал дээр бодит амьдрал дээр бол тийм цаг хугацаагаа олсон, яг тэр хорио цээрийн асуудал болж чадаж байгаа юм уу? Тэгээд энэ дээр та бүхэн маань ямар одоо мэргэжлийн яамны зүгээс ямар санал өгсөн юм бэ? Монгол Улс маань одоо Засгийн газар энэ уламжлал, үндэсний баяр наадмыг бол хорьж хорих дээр маш их одоо үйлдлүүд хийж байгаа. Энэ дээр бас эргээд энэ вакцинтай холбогдуулаад эргээд л хориод хаячихсан. Өнөөдөр хүүхдийн эрхийн асуудал гээд 05 сарын 01 хүртэл одоо морины уралдааныг хорьсон. Дээрээс нь энэ асуудлыг давхар хорьчихлоо. Энэ дээр та бүхэн маань одоо нэг уулзсан дээр асуучихъя. Мэргэжлийн байгууллагын хувьд үнэхээр өнгөрсөн хоёр жил бид бүхэн энэ дээр ямар нэгэн хорио тавиагүй байж байгаад яг боломж ороод ирэнгүүт нь нөгөө хясаад энэ шийдвэрийг гаргачихсан. Энэ дээр та бүхний бодол саналыг бас сонсмоор байна.

Х.Болорчулуун: Гурван номер Мэндсайхан сайдаас асуултад хариулчих уу?

З.Мэндсайхан: Ганболд гишүүний асуултад хариулъя. Энэ удаад бол энэ мэргэжлийн чиг үүргийн байгууллагуудын үндсэн үйл ажиллагаанд нөлөөлөх урсгал зардлуудыг бол хасахгүй байгаа. Тэгэхээр мал эмнэлгийн зардал дээр нөгөө таны асууж байгаа зардал бол хоёр сарын тодотголоор тав аравны хоёр тэрбум төгрөг хасагдчихсан юм. Тэр чинь одоо нөгөө үйлчилгээний зардал гэхэд нэг дөрөв аравны тавын өртэй л болоод байгаа байхгүй юу. Та тэрийг хэлээд байх шиг байна. Энэ удаад бол тодотгол дээр үндсэн үйл ажиллагааны зардлуудыг бол хасаагүй. 

Тэр улс орон даяар бол одоо нөгөө мэдрэмтгий малыг дархлаажуулах аян явагдаж байгаа. 05 сарын 05 гэхэд дуусна. Тэгэхээр энэ нөгөө шүлхий өвчний өөрийн онцлог байгаа. Энэ манай мэргэжлийн байгууллагын гаргасан энэ дээр бол одоо энэ чинь машин, мал амьтнаар дамжаад л одоо тархчихдаг шүү дээ. Тийм ээ. Тэгэхээр дархлаа улс орон даяар дархлаажуулалтын ажил өнөөдрийн байдлаар бол нэг тавь орчим хувьтай явж байна. Тэгэхээр 05 сарын 05 гэхэд дуусна. Үүнээс цаашаа нөгөө дархлаа тогтох хугацаа нь арван хоног байх ёстой юм шиг байгаа юм. Энэ дээр тэр нөгөө Мэргэжлийн уяачдын холбоо, холбоо, төрийн бус байгууллагуудтай нь манай Мал эмнэлгийн ерөнхий газар зөвшилцөөд энэ шийдвэрийг гаргасан гэж.

Х.Болорчулуун: Тэгээд мал эмнэлгийн вакцин болон тэр тарилгын мөнгө хасагдаагүй гэсэн үг үү? Өртэй үлдэнэ гэж үү? Гишүүд бас сайн ойлголт авахгүй байна. Одоо вакцин эд явагдаж байгаа шүү дээ. Тэгээд энэ вакцины төлбөр, тарилгын хөлс болон юуг нь тэр өгч чадах юм уу, мөнгө төгрөгийг нь. Нэмээд хариулчих даа микрофондоо.

З.Мэндсайхан: Нэмэлт хариулт өгье. Тэр өмнөх хоёр сард хийсэн төсвийн тодотголоор мал эмнэлгийн нөгөө урьдчилан сэргийлэх зардлаас дөрөв, тав аравны хоёрыг хасчихсан юм. Тэгэнгүүт, одоо бид нар нөгөө вакцинаа бүрэн авчихсан. Одоо өнгөрсөн жилийн Сангийн яамны Сангийн сайд бид хоёрын хамтран баталсан нөгөө тарилгын хөлсний тарифаараа тооцоод үзэх юм бол эд нар вакцинжуулалтаа хийгээд дуусахад дөрөв аравны таван тэрбумын өртэй үлдэх юм. Энэ тодотголоор бол хасаж оруулж ирээгүй. Тэр хоёр дахь 02 дугаар сард хийсэн тодотголынхоо дүнгээр л орж ирж байгаа юм.

Х.Болорчулуун: Тэгэхээр энэ тодотголоор нэмж болохгүй байсан юм уу? Энэ дээр саналаа тусгаагүй юу?

З.Мэндсайхан: Нэмэх саналаа өгсөн л дөө. Тэгэхдээ бид нар чинь одоо нөгөө нэг хэмнэх гэж л оруулж ирж байгаа юм. Орлоготойгоо уялдаатай л ийм. Сангийн яамтайгаа бол энэ талаар бол хэд хэдэн удаа ярьсан юм.

Х.Болорчулуун: Өөр нэг асуулт нь юу гэсэн билээ, болчихсон уу? Асуулт чинь. Бадмаанямбуугийн Бат-Эрдэнэ гишүүн асуулт асууя.

Б.Бат-Эрдэнэ: Баярлалаа. Би танилцуулгатай холбоотой нэг асуулт. Энэ төсөвтэй холбоотой нэг хоёр асуулт асууя. Танилцуулгатай холбоотой юм бол их сайн зүйл орж ирсэн нь энэ орон нутагтаа шилжин суурьших энэ үйл ажиллагааг дэмжихтэй холбоотой бодлого гаргах гэж байгаад бол талархалтай байгаа. Төв суурин газрын механик шилжилт хөдөлгөөн, төвлөрлийг сааруулахтай холбоотой том бодлого гарч байна гэж ингэж ойлгож байгаа. Энэ санаачилгыг миний бие 2012-26 оны бүрэн эрхийн хугацаанд Улсын Их Хурал дээр тавиад Улсын Их Хурлын даргын зүгээс тухайн үеийн Хүнс, хөдөө аж ахуй, хөнгөн үйлдвэрийн сайдад үүрэг чиглэл өгөөд, тэгээд энэ ажил маань нөгөө сонгууль соёл болоод ингээд түр зогсчихсон. Би үргэлжлүүлээд энэ Монгол Ардын намын их хурлын үеэр энэ бичиг баримтын төсөлд саналаа өгсөн. Бүр нутгаа зорьё гэдэг энэ санал санаачилга, хөтөлбөр болгож ингэж оруулж байсан юм. Тэгээд энэ бидний санаачилга бол өнөөдөр төрийн бодлого болоод хууль чиглэл болоод ингээд гарч байгаа явдалд бол их баяртай байгаа. Үүнийг цогцоор нь авч үзэх хэрэгтэй юм гэж. Энэ талаар одоо ямар тодорхой санал, санаачилга, чиглэл байгаа юм бэ? 

Манай Хэнтий аймаг энэ чиглэлээр бол бас нэлээн санаачилгатай ажлуудыг хийж байгаа сайн туршлага бий. Үүнтэй холбоотой нэг санал хэлж болох уу? Ер нь одоо энэ хэмнэлтийн горимд шилжиж байгаа энэ хууль, бодлого гарч байгаа энэ бол бас л одоо талархууштай ийм зүйл. Энэ Улсын Их Хурал дээр одоо дөрөв, таван удаа бүрэн эрхийн хугацаанд сууж байна. Арав гаруй жил одоо энэ асуудлыг Их Хурал дээр тавьсан. Өөрийн биеэр одоо үлгэрлэсэн, бодитой ажил болохгүй явсаар өнөөдөртэй золгосон. Ингээд өнөөдөр одоо Улсын Их Хурлын бүр хууль, шийдвэр болгож одоо баталж гаргах гэж байгаа явдал их чухал байна. Зарим нэг мэдээж хүндрэл бэрхшээлүүд гарна. Ажлаас чөлөөлөгдөж байгаа хүмүүсийг хуулиар олгох тэтгэмжээс өгсүүлээд ажил, албаны асуудлыг яаж зохицуулах вэ гээд асуудал гарна. Гэхдээ энэ дээр бол ухралт хийж болмооргүй байгаа юм. 

Ер нь одоо төрийн хэмжээний тансаг хэрэглээнээс татгалзах энэ орон тооны хувьд, хэрэглээ талаасаа машин унаа энэ бүх одоо хэмнэлтийн бодлогоо бол чанга бариад явах юм бол тодорхой цаг хугацааны дараа энэ бол үр дүн гарна. Одоо ч шууд гараад эхэлнэ. Цаашдаа ч улам одоо бодитой ажил болох юм. Энэ дээр бол бид нар аль, аль талдаа бэлтгэлтэй байж энэ гаргасан, нэгэнт одоо тогтсон бодлого шийдвэрээ дагаж явах нь зөв зүйтэй гэж. 

Нөгөө талаар энэ төсөв дээр манай чиглэлийн, одоо байгаль орчны чиглэлээс бол энэ хэд хэдэн суманд хог хаягдал шатах зориулалтын дунд оврын зуух гэж байна. Энэ улсын хэмжээнд ер нь хог хаягдлыг боловсруулах үйлдвэр, энэ хог хаягдлын менежменттэй холбоотой юм дээр бид бол ер нь ханцуй шамлаж орохоос өөр үг байхгүй ийм нөхцөл байдалд тулгарсан байгаа шүү. Энэ дээр нэг хариулт өгөөч гэж.

Дараагийнх нь юм бол одоо энэ үйлдвэрлэлийн зориулалттай тоног төхөөрөмжүүд их орсон байна л даа. Орон нутгийн үйлдвэрлэлийг дэмжих тоног төхөөрөмж Ховд л гэнэ, Хөвсгөл л гэнэ. Тэгээд цаашлах юм бол энэ бизнес инкубатор төвийн барилгууд гээд олон аймгуудад тусгагдсан байна. Тэгэхээр хамгийн гол юм бол төрөөс одоо хөрөнгө төсөв зараад энэ үйлдвэрлэлийн чиглэлээр барилга байшин, үйлдвэрлэл барьчихлаа гэхэд үүний цаад талын одоо ашиглалттай холбоотой, зардалтай холбоотой асуудлыг нь цогцоор нь одоо шийдэхгүй бол бас хүндрэл гардаг юм байна лээ шүү. Манай тойрогт тухайлбал гутлын үйлдвэр хүртэл улсын төсвөөр бариад үзсэн, сүүний үйлдвэр бариад үзсэн. Ингээд өмч эзэнгүйдээд тэгээд тарамдаад алга болдог ийм төвөг бэрхшээл бол байдаг юм. Тийм учраас энэ талаас нь та бүхэн маань яаж тооцож…/минут дуусав/

Х.Болорчулуун: Асуултад хариулах уу? Хариулъя Мөнгөнчимэг хоёр номер.

С.Мөнгөнчимэг: Бат-Эрдэнэ гишүүний асуултад хариулъя. Энэ удаагийн төсвийн тодотгол маань төсвийн бодлогыг хэмнэлтийн горимд бол бүрэн шилжүүлэх ийм одоо бас зорилгоор орж ирж байгаа гэж ингэж хэлж болно. Тэгээд төсвийн тодотголыг дагаад энэ Төрийн хэмнэлтийн тухай хууль бол орж ирж байгаа юм. Энэ Төрийн хэмнэлтийн тухай хуулийн хүрээнд бол бид нар гучин ес аравны нэг тэрбум төгрөгийн одоо урсгал зардал дээр бол хэмнэлт гаргах юм байна гэж ингэж тооцоолж байгаа. Тэгээд энэ зардал маань цаашаа жил болгон байнгын одоо хууль болоод байнгын гарч байгаа учраас дараа одоо онуудын юуны төсвийн зардал дээр бол энэ хэмжээний хэмнэлтийг бол бий болгоно гэж ингэж үзэж байгаа. 

Цагаан сарын өмнө төсвийн тодотгол орсон. Тэр тодотголоор бол одоо тэтгэвэр, тэтгэмж нэмэгдүүлэх хүрээнд бол урсгал зардлаас хоёр зуун жаран таван тэрбумыг бол бас хэмнэсэн. Энэ хэмнэлтийнхээ хүрээнд бол бас энэ Засгийн газар, төрийн байгууллагууд бол ажиллаж байгаа. Тэгэхээр өөрөөр хэлбэл энэ онд нийтдээ гурван зуун тэрбумын хэмнэлтийг бид нар энэ хоёр удаагийн тодотголоороо хэмнэлтийн байдалтай бол ингээд ажиллаад ингэж явж байгаа. Энэ төсвийн тодотголын бас нэг зорьж байгаа ажлынх нь хүрээнд бол энэ төвлөрлийг сааруулах, бүс нутгийн хөгжлийг эрчимжүүлэх хүрээнд бол хэд хэдэн арга хэмжээг бол авч хэрэгжүүлж байгаа. Үүний нэг нь бол орон нутагт одоо орон сууц худалдаж авсан иргэдэд дэмжлэг үзүүлэхээр ипотекийн зээлийн хүүгийн одоо тавин хувийг нь төсвөөс бол санхүүжүүлнэ. Урьдчилгаа төлбөрийнх нь жаран хувьд нь бол Зээлийн батлан даалтын сангаар бол баталгаа гаргана гэж ингэж тооцоолж байгаа. Энэ хүрээндээ бол таван мянга зургаан зуун өрхөд бол энэ хөнгөлөлттэй ипотекийн зээлийн хөнгөлөлт бол очих юм байна гэж тооцоолж байгаа. 

Дараагийнх нь нэг асуудал нь бол орон нутагт бизнес эрхлэх, ажлын байрыг нэмэгдүүлэхэд одоо бас тодорхой дэмжлэг үзүүлж байгаа. Энэ дээр бол жилийн нэг хувийн хүүтэй, таван жилийн хугацаатай хөнгөлөлттэй зээлийг бол иргэнд тавин сая хүртэл, аж ахуйн нэгжид бол хоёр зуун сая хүртэл бол энэ хөнгөлөлттэй зээлийг арван их наядын хүрээнд бол бас хэрэгжүүлье. Ингэснээрээ бид нар орон нутагт бол одоо хорин мянга орчим ажлын байрыг бас орон нутагт шилжүүлэх боломж бас бүрдэж бүрдэнэ гэсэн ийм тооцоололтой тооцооллоор төсвийн төсвөөс нийтдээ гуч аравны нэг тэрбум төгрөгийн одоо татаасыг өгөх байдлаар төсвийн тодотголд одоо тооцоолж орж ирж байгаа.

Х.Болорчулуун: Микрофонд тодотголоо асууя. Бат-Эрдэнэ гишүүнээ.

Б.Бат-Эрдэнэ: Миний тэр юунд Хөдөө аж ахуйн сайд хариулаад өгөөрэй. Энэ үйлдвэрлэл бариад өгөх бол нэг асуудал. Эцсийн дүндээ энэ зах зээлийн харилцаанд шилжчихсэн ийм үед бол төр хувийн хэвшлийн түншлэлийн хүрээнд асуудлыг шийдэхгүй бол төр дангаараа төсвөөс хөрөнгө зардал гаргаад үйлдвэр барьчих юм бол үр дүнгээ өгөхгүй байгаа. Тэгээд тэр нь эзэнгүйдээд, орхигдоод, хаягдах ийм тохиолдлууд гарсан. Түүний одоо тодорхой жишээнүүд байгаа учраас би энэ талаар асуугаад байгаа юм. Одоо ингээд жишээлбэл мянган тонны зоориуд барина гээд л, таван зуун тонны зоориуд барина гээд байна. Үүнийг яаж ашиглах юм, хаанаасаа өмчлөх юм, эсвэл түрээс төлбөртэй байх юм уу? Энэ юм нь эхнээсээ тодорхой байхгүй бол болохгүй гэж. 

Хоёрдугаарт бол энэ Сангийн яам анхаарна биз дээ. Тэр хэмнэлтийн бодлогын хүрээнд Төр хувийн хэвшлийн түншлэл, тэр одоо Мэргэжлийн холбоодын хууль цаашлах юм бол энэ хувийн бизнес, хувийн секторыг дэмжих чиглэлээр тодорхой бодлого гарч, саяын түрүүний…/минут дуусав/

Х.Болорчулуун: Мэндсайхан сайд хариулъя.

З.Мэндсайхан: Бат-Эрдэнэ гишүүний асуултад хариулъя. Энэ улсын төсвийн хөрөнгө оруулалтаар хийж байгаа зарим үйлдвэр, аж ахуйн нэгжүүдийг цаашдаа яаж авч явах вэ гэхээр энэ төсвийн тодотголтой хамт өргөн барьж байгаа Хэмнэлтийн тухай хууль дээр тодорхой заагаад өгчихсөн байгаа. Ер нь цаашдаа төр өөрийн зарим чиг үүргийг төрийн бус байгууллага, мэргэжлийн холбоод шилжүүлэх, төр хувийн хэвшлийн түншлэлийн хүрээнд хийж болох ажлуудыг, менежментийн удирдлагын хүрээнд төрийн өмчит компаниудыг төрийн үйлчилгээг аваад явах боломжтой гэж энэ энэ хууль дээр тусгаж өгсөн байгаа. 

Тэгэхээр энэ Төсвийн тодотголын хуультай хамт өргөн баригдсан хууль дээр энэ асуудлыг нарийвчлан тусгаж өгсөн байгаа. Шинэ сэргэлтийн бодлогын хүрээнд ч гэсэн цаашдаа төр хувийн хэвшлийн түншлэлийг шинэ шатанд гаргах чиглэлээр бол тодорхой ажлууд сунгачихсан байгаа. Энэ ажлууд маань зорилтууд тавигдсан байгаа. Тэр ажлууд маань энэ хуулиар зохицуулаад явах бүрэн боломжтой.

Х.Болорчулуун: Саранчимэг гишүүн асуулт асууя.

Б.Саранчимэг: Баярлалаа. Тэгэхээр энэ ковидын цар тахал, энэ олон улсын хурцадмал байдлаас үүдэлтэй энэ эдийн засагт учрах энэ хүндрэлээс гарахын тулд бид нар 2022 оны төсөвт тодотгол хийж байгаа. Тэгэхээр энэ төсвийн тодотголтой холбогдуулж бас асуух зүйл байгаа юм. Тэгэхээр энэ төсвийн тодотголоор хөнгөлөлттэй зээл, ипотекийн төлбөрийн дэмжлэг татварын одоо зохицуулалтаар энэ төвлөрлийг сааруулна гэж орж ирсэн байгаа. Тэгэхээр энэ бодлогын хүрээнд бол ингээд төвлөрлийг сааруулж, бүс нутгийн хөгжлийг дэмжих зорилгоор энэ орон нутагт бизнес эрхэлж байгаа хүмүүс, мөн одоо ажлын байрыг бий болгох гэж байгаа иргэд, иргэн болон аж ахуйн нэгжүүд ийн нэг хувийн хүүтэй хөнгөлөлттэй зээл олгоно гэсэн байгаа. Тэгэхээр энэ бол энэ арга хэмжээг бол зөв зүйтэй гэж үзэж дэмжиж байгаа юм. 

Гэвч одоо энэ дээр бас тодруулах зүйл байгаа юм. Нийслэлээс одоо орон нутагт шилжин очиж бизнес эрхлэх иргэн, аж ахуйн нэгжийг хэлж байгаа юу? Одоо орон нутагтаа байгаа иргэн, аж ахуйн нэгж одоо аж ахуйн нэгжид одоо хөнгөлөлттэй зээлд хамрагдах уу? Мөн одоо нийслэлээс одоо нэг том компани очоод орон нутагтаа салбараа юм уу, охин компаниа ингээд нээвэл одоо энэ зээлд хамрагдах уу? Ямар одоо шатлалаар шалгуураар энэ зээлийг өгнө гэж байгаа вэ? Хамгийн гол нь бид нар төвлөрлийг сааруулна гэдэг бол хотоос одоо хөдөө орон нутагт шилжин амьдрах энэ нөхцөлийг бол илүү сайн тусгах шаардлагатай гэж үзэж байгаа юм. Тэгээд иргэдийн шүүмжлээд байгаа гол нэг зүйл бол энэ том компаниуд болон бусад давуу эрхтэй этгээдүүд, этгээд тэдний боломжийг булааж байна гээд байгаа. 

Тэгэхээр бид нар одоо яг хотоос хөдөөд оччихсон ийм иргэн аж ахуйн нэгжээ үнэхээр тэр орон нутагтаа суурьшиж байгаа ийм хүмүүсээ дэмжих шаардлагатай байгаа юм. Тэгэхээр энэ тал дээр бас Засгийн газар, Сангийн яам бас нэг тайлбар өгөөч. Нөгөө талаар бид нар өнөөдөр ингээд Хэмнэлтийн хууль дүрмээ хэмнэлтийн журамд орно гээд баахан хэмнэлтүүд ороод ирчихсэн. 15.2 дээр гэхэд ингээд зургаан зүйл дээр яг ийм зүйлүүд хэмнэнэ гээд. Тийм ээ. Тэгэнгүүтээ дөчин гурвынхаа зургаагийн дөчин зургаагийн гурав дээр болохоор энэ хэмнэсэн мөнгөө дараах арга хэмжээнд зарцуулж болно гээд. Тэгээд урсгал зардлыг санхүүжүүлэх, байгууллага хамт олны ажлын үр дүнг харгалзаж урамшуулах, нийгмийн асуудлыг шийдвэрлэх гээд нөгөө хэмнэсэн мөнгө чинь дахиад энэ дотроо зарцуулагдахаар ороод ирчхэж байна. Тэгээд энэ ямар утга учиртай юм бэ? Яг үүнийг одоо 15.2, 46.3 дээр тайлбарлаж өгнө үү. Баярлалаа.

Х.Болорчулуун: Асуултад хариулъя хоёр номер.

С.Мөнгөнчимэг: Саранчимэг гишүүний асуултад хариулъя. Төвлөрлийг сааруулах хүрээнд бол орон нутагт одоо орон сууц худалдаж авч байгаа иргэдэд дэмжлэг үзүүлэхээр байгаа. Энэ маань орон нутагтаа шилжин очоод тэнд одоо энэ ипотекийн зээлд хамрагдаж байгаа хүмүүст бол энэ бол хамрагдана. Мөн орон нутагтаа амьдарч байгаа хүмүүст бол энэ бол адилхан одоо хамрагдаад явах юм. Тэр бизнес эрхлэх, ажлын байрыг нэмэгдүүлэхэд одоо дэмжсэн зээл буюу одоо хөнгөлөлт хөнгөлөлттэй хүүтэй нэг хувийн хүүтэй зээл маань шинээр орон нутагт ажлын байр бий болгож байгаа, шинээр үйл ажиллагаагаа тэнд явуулж байгаа Улаанбаатар хотоос мөн одоо шилжин очиж байгаа энэ компаниудад бол энэ хөнгөлөлттэй зээл маань олгогдохоор байдлаар бол бид нар тооцоолсон байгаа. Үүнээс гадна Улаанбаатар хотоос агуулах үйлдвэр, компанийнхаа одоо салбарыг орон нутагт шилжүүлж шилжүүлсэн компаниуд дээр бол тодорхой бас татварын урамшуулал, дэмжлэг одоо тодорхой бас хөтөлбөрүүд бол энэ дээр ингээд хийгдээд ингээд явж байгаа.

Жишээлэхэд төв, орон нутгийн дэд бүтцийг хөгжүүлэх чиглэлээр дулаан, цахилгаан үйлдвэрлэх шинэ төслүүдийг орлого олж эхэлснээс хойш гурван жил ерэн хувиар, дараагийн гурван жил тавин хувиар аж ахуйн нэгжийн орлого нь орлогын албан татвараас одоо хөнгөлөхөөр энэ дээр бол заасан байгаа. Мөн нийслэл хотоос орон нутагт үйлдвэр агуулахаа нүүлгэх, орон нутагт шинээр бизнес эрхлэхэд татварын хөнгөлөлт үзүүлэх, аж ахуйн нэгжүүд орон нутагт шинээр үл хөдлөх эд хөрөнгө бий болгож байгаа бизнесийн үйл ажиллагаа эрхлэхийг дэмжих, орон нутгийн ажлын байрыг нэмэгдүүлэх, ажилгүйдлийн түвшнийг бууруулах зорилгоор ажил хайгчдыг ажлын байраар хангасан аж ахуйн нэгжүүдэд татварын хөнгөлөлт үзүүлэх зэрэг бас ийм хуулийн зохицуулалтууд бол энэ төсвийн тодотголын хүрээнд бол бас тодорхой бодлогын хувьд бол дэмжигдээд явж байгаа.

Х.Болорчулуун: Хариулт нэмж хариулъя.

С.Мөнгөнчимэг: Саранчимэг гишүүний асуултад нэмэлтээр хариулъя. Энэ Хэмнэлтийн хуульд хуулийн хүрээнд бол бид нар гучин ес аравны нэг тэрбум төгрөгийн одоо хэмнэлтийг гаргах юм байна гэж ингэж тооцоолж байгаа. Энэ хэмнэсэн одоо мөнгөө бол бид нар цэцэрлэгийн хүртээмжийг нэмэгдүүлэх, энэ чиглэл рүү бол зарцуулах байдлаар төсвийн тодотголд оруулж өгсөн байгаа.

Х.Болорчулуун: Саранчимэг гишүүн тодруулъя. 

Б.Саранчимэг: Мөнгөнчимэг сайд аа, яг одоо тантай санал нэгээр, одоо яг энэ хэмнэсэн мөнгийг бид нар зайлшгүй шаардлагатай одоо цэцэрлэгийн хүртээмжийг нэмэгдүүлэхэд зарцуулна гэж орж ирсэн. Гэсэн чинь одоо яг энэ хуулийн гурвын нэгд заасан этгээдэд бол одоо ийм мөнгийг хэмнэнэ гээд ингээд зургаан зүйл дээр хэмнэлтийг оруулаад ирчихсэн байгаа байхгүй юу. Тэгснээ эргээд нөгөө мөнгөө одоо энэ үйл ажиллагааны урсгал зардлыг санхүүжүүлэх, байгууллагын хамт олон, ажилтны ажлын үр дүнг харгалзан урамшуулах, нийт ажилтны нийгмийн асуудлыг шийдвэрлэх гээд нөгөө хэмнэсэн мөнгөө эндээ дахиад дөчин зургаагийн гурав дээрээ ингээд зарцуулна гээд ороод ирчихсэн байна. Үүнийг яг тодруулаад асуугаад байна.

Х.Болорчулуун: Мөнгөнчимэг дэд сайд хариулъя нэмж.

С.Мөнгөнчимэг: Саранчимэг гишүүний асуултад хариулъя. Бид нар бол саяын зарчмаараа ерөнхийдөө бол энэ хэмнэлтийг одоо цэцэрлэгийн хүртээмж, зарим иргэдийн нийгмийн даатгалын шимтгэлийг тавин хувь буцаан олгох, төрийн үйлчилгээний цалинг нэг шатлалтай болгох гэсэн энэ одоо тодорхой дөрөв, таван одоо зориулалт дээр бол энэ хэмнэсэн мөнгийг бол чиглүүлээд явж байгаа. Таны хэлж байгаа энэ бол Төрийн хэмнэлтийн тухай хууль дээр төрийн байгууллагуудаас гадна төрийн өмчит компаниуд, орон нутгийн өмчит компаниуд одоо бүгд орж байгаа учраас төрийн өмчит компаниуд орон нутгийн өмчит компаниудын зарцуулах чиглэл дээр нь тодорхой заасан байх гэж ингэж бодож байна.

Х.Болорчулуун: Саранчимэг гишүүн. Тодорхой хариул даа зөрүүлж хариулаад байх юм.

Б.Саранчимэг: Тэгсэн байх биш ээ Мөнгөнчимэг сайд. Энэ хар даа бид нар байна шүү дээ яг хэмнэлтээ ингээд их тодорхой заагаад өгчихсөн. Одоо энэ байгууллагын цахилгаан, дулаан, эрчим хүч, цэвэр усны хэрэглээг хэмнэх гээд. Ингээд зургаан зүйл дээр хэмнэчихсэн. Тэгэнгүүтээ дөчин зургаагийн гурав дээр төсвийн зарлагын хэмнэлт, үндсэн үйл ажиллагааны нэмэлт орлогыг төсвийн хүлээгдэж байгаа гүйцэтгэлд зарцуулж болно гээд ингээд дахиад нөгөө нийгмийн асуудал, ажилтны үр дүн, үйл ажиллагааны урсгал зардлаа санхүүжүүлнэ гээд ороод ирчихсэн учраас энэ дээрээ дахиад анхаараад орж ирмээр байна. Тэгэхгүй бол энэ чинь нэг ганц цэцэрлэг гээд ороод ирсэн чинь энэ чинь өөрөө яг бас их өргөн утгыг, дахиад хэмнэсэн мөнгө маань дахиад эргээд яг бараг адилхан зорилгоор зарцуулагдахаар ороод ирчихсэн байна шүү дээ.

Х.Болорчулуун: Саранчимэг гишүүн ээ, нөгөө Төсвийн хэмнэлтийн тухай хууль чинь дараа нь орж байгаа хоёрдугаар асуудал болж тийм. Түүн дээрээ хариултаа авчих уу? Тийм тэгсэн нь дээр байх. Батжаргал гишүүн асуулт асууя.

Ж.Батжаргал: Баярлалаа. Тэгэхээр хэд хэдэн зүйл байна тодруулмаар юм. Бид энэ удаагийн тодотголоор нэг таван зуун хорь орчим тэрбум төгрөгийн хөдөл үүсгэж байгаа юм шиг байгаа юм. Мэдээлэл дотроос нь уншаад байхаар зэрэг.   Түүнээс хоёр зуун дөчин тав аравны гурав нь болохоор зэрэг орлогын бууралт, түүнийг дагасан зарлагын бууралтаар хаагдаж байгаа юм уу гэж ойлгоод байгаа. Тэгэхээр хоёр зуун далаас зууг цэцэрлэг рүү хийчхэж байх шиг байна. Цаана нь нэг зуун далан хэдэн тэрбум төгрөгийн л асуудал байна л даа. Тэгээд үүнийг харин яг чухам юу юунд чиглүүлчхэв гэдэг асуудал байгаа юм. Энэ талаар нэг мэдээлэл авчихмаар байна гэж.

Хоёр дахь зүйл бид баялаг бүтээгчдийг дэмжье, үйлдвэрлэл үйлчилгээг нь дэмжье гээд өнөө Арван их наядын хөтөлбөрөөс хэрэгжүүлж байгаа зээлдээ зээлийн хүүгийн зөрүү олгох тухай асуудал яригдсан юм. Яригдаад байгаа юм. Яг үүнд чиглүүлж хэдэн төгрөг нэмж тавигдсан юм бэ, одоо яг хэд болсон бэ гэдэг асуудал. Би өвөл төсөв батлахад би нэг зуун арваад тэрбум төгрөгийг билүү дээ, би хүүгийн зөрүүд үлдээлээ дээ гэж ингэж ойлгож байсан. Одоо яг хэд болсон бэ энэ? Хэдээр нэмэгдүүлж байна вэ бид гэдэг энэ нэг асуудлыг нэг тодруулаад хариуг нь авчихмаар байна. 

Энд орж ирчихсэн байгаа салбарын яамд, сайд нарын багцаас өнөө хэрэгжүүлэх ёстой төсөл арга хэмжээнүүдийн зардал учиргүй танигдчхаагүй биз дээ. Үр шинэчлэлийн гэдэг юм уу, хангалтын гэдэг юм уу, өнөө мод, ногоон байгууламж байгуулах, тарьж ургуулах ч гэдэг юм уу ингээд өмнө нь суугаад тусгагдчихсан байсан хөрөнгүүдэд ер нь ямар хөдлөл гарсан бэ гэдэг асуудлыг нэг анхаармаар байна. Сая тариаланчдын зөвлөгөөнийг хөдөө орон нутгуудад хийгээд ингээд явахад Хөдөө аж ахуйг дэмжих санд хүнсний зориулалттай таваарын улаан буудай нэг жар орчим мянган тонныг авсан бололтой юм байна. Тэгээд түүний нэг гуч орчим мянган тонных нь төлбөрийг хийчихсэн, гуч орчим мянган тонных нь төлбөр хийгдээгүй байгаа бололтой юм. Тэгээд тариаланчид будааныхаа мөнгийг авъя гэдэг тухай асуудал яригдаад байгаа юм.

Сая Засгийн газар ер нь нэг дөчин тав аравны хэд гэж яриад сүүлдээ мэргэжлийн байгууллагууд нь явж үзээд хорин хоёр аравны таван мянган тонн билүү дээ улаан буудай нэмж авах юм байна гэж ярьсан шиг санаад байгаа юм. Тэгээд үүнийг Хөдөө аж ахуйг дэмжих сан дээр хөрөнгийн буюу мөнгөжүүлэлтийн асуудлыг хийсэн юм уу, хийгээгүй юм уу гэдэг асуудал байна. Зарим тариаланчид бол бас тэр Хөдөө аж ахуй дэмжих сан руу энэ будааг өгөхгүй байгаад байгаа юм байна лээ. Үүний талаар нэг тодорхой мэдээлэл өгөөдхөөч. Уг нь бол нэг зуун тавин тэрбум ч билүү, энэ гурил тэжээлийн үйлдвэр рүү чиглүүлээд тэр үлдэгдэл будааг авчихъя гэсэн юм ярьж байсан. Тэгээд энэ ер нь ямархуу байдлаар зохицуулагдчихсан бэ гэдэг асуудал байна гэж.

Үгүй ээ, сая Байгаль орчин, хүнс хөдөө аж ахуйн байнгын хорооноос өнөө Мал, амьтны эрүүл мэндийг хамгаалах тухай хуулийн хэрэгжилтийг ажлын хэсэг гарч шалгаад тэгээд нэг шийдвэр гарчихсан. Энэ жил нэг дөчин хэдэн тэрбум төгрөг, ирэх хоёр жилд чинь бараг зуун хэдэн тэрбум ч билүү ингэж байж ерөөсөө энэ нэг гурван жилд малаа хэдүүлээ нэг дам дамаа тэр өртөмтгий малаа нэг жилд хоёр удаа вакцинжуулаад, ер нь нэг энэ өвчнөөсөө салах юм байна гээд ингээд шийд гарчихсан. Тэгээд энэ рүү чиглүүлж хөрөнгө тавигдаагүй бололтой юм байгаад байх юм. Уг нь бол төсвөө хэмнэе, хэмнэсэн төсвөө буцаагаад энэ улс орны хөгжил, ерөөсөө энэ амь амьжиргаа болж байгаа салбаруудынхаа хөгжлийг бий болгоё, нэвтрүүлэх чадвараа нэмэгдүүлье, дэд бүтцээ хөгжүүлье ийм юмнууд руугаа зарцуулъя. Эрэмбэ дараа тогтооё, хэмнэж болдгийг нь хэмнээд, нэмж зарцуулах ёстой гол хөгжлийн чиглэлүүд дээрээ зарцуулъя гэдэг л юм уг нь яригдсан л даа. Тэгээд энэ чиглэлээр ер нь одоо ямархуу юм…/минут дуусав/

Х.Болорчулуун: Мөнгөнчимэг дэд сайд хариулъя хоёр номер.

С.Мөнгөнчимэг: Батжаргал гишүүний асуултад хариулъя. Энэ удаагийн төсвийн тодотголоор улсын төсвийн хөрөнгө оруулалтаас таван зуун арван зургаа аравны есөн тэрбум, урсгал зардлаас бол зуун гурав аравны зургаан тэрбум буюу нийтдээ зургаан зуун хорь аравны таван тэрбумын хэмнэлтийг бол бууруулж, хэмнэлтийг бий болгож орж ирж байгаа. Нөгөө талдаа бол арга хэмжээг нэмэгдүүлэх зардлуудын хэмжээ дээр бол тодорхой зардлууд нэмэгдэж гарч байгаа. Түүн дээр бол цэцэрлэгийн хүртээмжийг нэмэгдүүлэх зуун тэрбум, зарим иргэний нийгмийн даатгалын шимтгэлийн тавин хувийг буцаан олгох дээр зуун тавь аравны найман тэрбум, төрийн үйлчилгээний цалинг нэг шатлалтай болгох дээр гучин дөрвөн тэрбум, дотоодын үйлдвэрлэл нийлүүлэлтийг дэмжих, хүүгийн татааст жар аравны гурван тэрбум, орон нутгийн орон сууц авах иргэдэд зээлийн хүү, урьдчилгаа хөнгөлөлт бол гуч аравны нэг тэрбум гээд нийтдээ бол гурван зуун далан тав аравны хоёр тэрбумын зардал бол нэмэгдэж орж байгаа. Нийт дүнгээрээ бол хоёр зуун дөчин тав аравны гурван тэрбум бол төсвийн орлого тал дээрээ бууралт өгөөд, төсвийн зардал тал дээрээ яг энэ хэмжээгээр бол бууралт хасагдаж бас орж ирж байгаа юм. 

Арван их наядын хөнгөлөлттэй Арван их наядын хөтөлбөр маань энэ жил бас үргэлжлээд ингээд хэрэгжинэ. Энэ дээр бол нэмээд энэ жилдээ нэг их наядыг бол бас хөнгөлөлттэй зээлийг бол гаргаж одоо хэрэгжүүлээд явна гэсэн байдлаар бол тооцоолчихсон байгаа. Энэ дээр Сангийн сайдын багц дээр бол энэ арван их наядтай холбогдолтой татаас дээр гуч аравны нэг тэрбумаар бол нэмэгдэж байгаа. Хөдөө аж ахуйн сайдын багц дээр бол хоёр одоо янз төрлийн татаас нэмэгдэж байгаа. Эхнийх нь бол арван их наядын хүрээнд одоо долоон зуун тэрбум төгрөгийг хүнсний хомстлоос сэргийлэх, импортын хүнсний ногоог орлох дотоодын үйлдвэрлэлийг дэмжихэд зориулна гээд энэний хүүгийн татаас гучин дөрөв, гучин долоо аравны дөрвөн тэрбумаар. Дараагийнх нь бол Олон улсын хямралт нөхцөл байдлаас үүдэлтэй гол нэр төрлийн бараа бүтээгдэхүүний үнийн өсөлт, хомстлоос сэргийлэх сөрөг нөлөөллийг бууруулах хуулийн хүрээнд бол олгох хүүгийн татаас нь хорин гурав аравны дөрвөн тэрбумаар бол нэмэгдэж ингэж орж ирж байгаа. Нийтдээ бол энэ тодотголоор ер аравны есөн тэрбум төгрөгийн хүүгийн татаас төсвийн одоо тодотголд бол суугдсан байгаа.

Х.Болорчулуун: Өнөрболор гишүүн. Батжаргал тодруулъя.

Ж.Батжаргал: Тэгэхээр өнөө хүнсний ногооны хангалтыг нэмэгдүүлье гээд. Тэгээд тонн тутамд нь зуун мянган төгрөгийн урамшуулал олгоё гээд явчихсан л даа. Тэгэхээр хөдөө аж ахуйн бүтээгдэхүүний урамшууллын асуудал дээр хэдэн төгрөг нэмэгдчихсэн бэ?

Х.Болорчулуун: Мэндсайхан сайд тодруулъя, хариулъя.

З.Мэндсайхан: Батжаргал гишүүний асуултад хариулъя. Тэгэхээр Хөдөө аж ахуйн сайдын урамшууллын урсгал зардал дээр бол нэмэгдсэн зүйл байхгүй. Зүгээр яах вэ жар аравны долоон тэрбум төгрөг хүүгийн зардал дээр нэмэгдсэн байгаа. Сая Сангийн сайд, дэд сайд бас тодорхой хэллээ. Гол нэрийн зарим бараа бүтээгдэхүүний үнийн өсөлт, хомстлоос сэргийлэх, нөлөөллийг бууруулах хуулийн хүрээнд мах, гурилын үнийн бэлтгэл нөөцийг хангах чиглэл дээр зээлийн хүүгийн зөрүү татаас нэмэгдсэн байгаа. Ер нь бол та түрүүн бас асуугаад байх шиг байна. Нөгөө Хөдөө аж ахуйн дэмжих сан дээр авсан будааны үнийн асуудал дээр тавь орчим хувийг нь өгчихсөн байгаа. Үлдэгдэл тавь орчих хувь дээр энэ хаврын тариалалттай холбоотойгоор бид нар бордоо, шатахууны дэмжлэг гээд харилцан суутгалцах асуудлууд байгаа. Ингээд ер нь бол ерөнхийдөө сая нөгөө хөдөө аж ахуйн зээл дээр нэг дөчин дөрвөн төгрөг гурилын үйлдвэрүүд дээр гаргасан. Одоо нэмээд Гол нэрийн хүнсний бүтээгдэхүүний хомстлоос сэргийлэх хуулийн дагуу гурилын үйлдвэрт зуу орчим тэрбум төгрөгийн…/минут дуусав/

Х.Болорчулуун: Өнөрболор гишүүн асуулт асууя.

Д.Өнөрболор: Энэ улсын төсвийн хүрээнд урсгал болон хөрөнгө оруулалтын нийт найман зуун тавь орчим тэрбум төгрөгийн тодотгол хийгдэхээр орж ирж байгаа юм байна. Тэгээд энэ хөрөнгө оруулалтын ажлуудын яг энэ онд шинээр хийгдэж байгаа энэ ажлуудын санхүүжих дүнг бууруулахдаа ер нь ямар эрэмбэ дарааллаар тийм ээ, ямар үндэслэлээр хэрхэн тооцсон бэ? Сангийн яамнаас асууя. Шүүгээд үзэхээр бол энэ таван зуун саяыг зуун сая, нэг тэрбумыг бол одоо хоёр зуун сая болгоё, жигдхэн бараг ингээд буулгаад наян хувийг нь хасчихсан ийм л одоо дүр зураг харагдаж байна л даа. Тэгээд энэ тодотгол хийж байгаа бас энэ гол шалтгааны нэг болох энэ хүнсний хангамжийг сайжруулах, хүнсний бүтээгдэхүүнээ дотоодоосоо хангах чиглэлийн энэ хөрөнгө оруулалтын санхүүжилтүүд яагаад хасагдчихсан бэ?

Жишээ нь Сэлэнгэ аймгийн Зүүнбүрэн, Мандал сумдад одоо зоорь хүлэмжийн байгууламжийн энэ тендер шалгаруулалтад яваад, гүйцэтгэгч нь гэрээгээ байгуулаад тэгээд ажилдаа орсон гэсэн мэдээллийг салбарын одоо яам бол өгч байгаа. Тэгээд энэ ажил намар эхлэхээр бол одоо эхэлнэ гээд гэж тооцоолоод орон нутаг нь өөрөө ажлуудаа уялдуулаад ингээд зохион байгуулаад явж байгаа гэсэн ийм мэдээлэлтэй байна би. Тэгээд энэ хүнсний хангамжийг сайжруулах, дотоодоосоо хүнсний ногоогоо хангахад одоо дэмжлэг үзүүлэх ийм л одоо хөрөнгө оруулалт шүү дээ. Нөгөө талаасаа гээд тэгэх юм бол энэ аж ахуй үйлдвэрлэлээрээ дамжуулаад хоёр зуу гаруй ажлын байр нэмэгдэх ийм боломжтой ийм ажил байгаа. Тэгээд энэ тодотголоор болохоор чинь бол нэг төсөл дээр нь хоёр зуун сая, нөгөө төсөл дээр нь бол зуун саяын хөрөнгө ингээд тавиад ингээд нэг, нэг ийм байдалтай ингээд орхичихсон байх юм. Тэгээд ингэж бол болохгүй шүү дээ. Энэ чинь цаг үеийн нөхцөл байдалтай бас уялдуулах хэрэгтэй. Хөрөнгө оруулалтынхаа ажлуудыг хэрэгцээ шаардлагаар нь, эдийн засгийн ач холбогдлоор нь ингээд эрэмбэлээд ингээд авч үзэх биз дээ. 

Тэгээд энэ хүнсний хангамж, дотоодын хүнсний үйлдвэрлэлийг дэмжих чиглэлийн одоо төсөл, энэ арга хэмжээнүүдэд бас ингэж бид нар хандаж болохгүй. Нэн ялангуяа энэ Засгийн газрын одоо гол бодлогын нэг шүү дээ. Энэ Атрын дөрөвдүгээр аян гээд тэгж байгаа. Ерөнхийлөгч мөн одоо салбарын яамны тийм ээ зорьж байгаа хүнсний хангамж, аюулгүй байдлын асуудал ер нь яаж хангагдах юм бэ? Ийм байдлаараа ингээд, ингээд энэ зорилтоосоо ухраад байх юм бол. Тэгээд миний энэ ойлгож байгаагаар бол энэ хүнсний үйлдвэрлэлийн дэмжих чиглэлээр улсын төсөв дээр салбарын яамнаас боловсруулсан төсвийн дал орчим хувь нь энэ Сангийн яамнаас хасагдаж ирсэн гэсэн ийм одоо судалгаа байгаад байгаа юм. Тэгээд Сангийн яам энэ дээр одоо хариултаа өгмөөр байна. 

Тэгэхээр энэ, дээрээс нь бас энэ салбарын яам ер нь одоо энэ асуудал дээр ер нь ямар арга хэмжээ авч байгаа вэ? Энэ тал дээр бол бас хариулт авъя. Тэгэхээр одоо бид нар энэ дотоодоосоо хүнснийхээ хэрэгцээгээ яаж хангах, энэ зорилтдоо яаж хүрэх юм бэ? Яаж биелэх юм бэ гэдэг асуудал гарч ирж байна шүү дээ. Тэгээд энэ дээр бол энэ ондоо ер нь бүрэн дуусгахаар энэ төсвүүд дээр энэ их мөнгө бол биш байгаа шүү дээ. Нэн ялангуяа одоо энэ Сэлэнгэ дээр тавигдсан энэ одоо хөрөнгө оруулалт бол. Тэгэхээр энэ ондоо л одоо дуусгахаар энэ төсөв дээр тавьж өгөх шаардлагатай байна гэж үзэж байна. Баярлалаа.

Х.Болорчулуун: Өнөрболор гишүүн маш зөв зүйтэй асуулт тавьж байна. Одоо хүнсний хангамжийг нэмэгдүүлэх, ялангуяа дотоодоосоо хүнсний ногоог хангах, хүнсний ногооны хангамжийг дотоодоосоо наян хувьд хүргэх ийм зорилт тавьсан байгаа Засгийн газар. Хүнсний ногооны гаалийн татварыг нэмэгдүүлсэн байгаа хуулиар. Импортын гаалийн татварыг арван тав байсныг гуч болгосон байгаа. Мөн хураасан тонн тутамд одоо урамшуулал өгөхөөр байгаа. Хүнсний ногоо дээр тавин тэрбумын зээл, хөнгөлөлттэй зээл өгч байгаа. Ингэж нэг талдаа бол дэмжиж байгаа. Нөгөө асуудлууд бид зоорь дээр хадгалах сав хориг дээр үнэхээр анхаарах ёстой, жоохон дэмжлэг үзүүлэх ёстой гэсэн байр суурь бол салбарын яам болон Байнгын хороо баримталж ирсэн юм. Тэгээд Сэлэнгэ аймгийн Зүүнбүрэн, Баруунбүрэн гэлтгүй тэр Хөвсгөлийн Мөрөн хотод хүнсний ногооны зоорь гээд бүгдийг нь хасчихсан байна. Ингэж болж байгаа юм уу? Сангийн яамнаас асууя.

С.Мөнгөнчимэг: Өнөрболор гишүүний асуултад хариулъя. Бид нар энэ төсвийн тодотголоо бол 04 сарын 18-нд өргөн барьсан нэг дэх өдөр. 04 сарын 15-ны тав дахь өдрийн байдлаар улсын төсвийн хөрөнгө оруулалтаар одоо хэрэгжих гэж байгаа үйл ажиллагаануудыг тендерээ зарлаад гэрээ байгуулснаар нь бид нар ерөнхийдөө бол одоо эцэслэж тоогоо оруулж ирсэн гэж ингэж хэлж болно. Энэ хөрөнгө оруулалтаар хэд хэдэн зарчим одоо баримталсан. Эхнийх нь бол энэ онд дуусах төслүүдийг одоо ашиглалтад оруулах энэ зорилгыг бол бид нар бол барьсан байгаа. 

Хоёрдугаарт нь бол хэвийн үргэлжилж байгаа болон 22 онд шинээр гэрээ байгуулсан төслүүдийн одоо хэрэгжих хугацаа, төсөвт өртөг санхүүжих дүнд бол өөрчлөлт оруулахгүйгээр оруулж ирсэн байгаа. 

Гуравд нь бол бид нар тэвчиж болохоор нэн шаардлагатай биш төслүүд гээд ерэн нэгэн төслүүдийг бол хөрөнгө оруулалтын энэ жагсаалтаас бол ерөөсөө хасаж оруулж ирсэн. Энэний хүрээнд бол зуун нэг аравны зургаан тэрбум төгрөгийн одоо хэмнэлтийг бий болгож байгаа. 

Дөрөвт нь бол 04 сарын 15-наар гэрээ байгуулаагүй ч гэсэн ажлынх нь явц гүйцэтгэлтэй нь уялдуулан энэ онд одоо ашиглалтад орох боломжгүй юм байна, цаашаа бас үргэлжлээд ингээд явах юм байна гэсэн энэ төслүүдийг бол санхүүжих дүнг нь бол бууруулж орж ирсэн байгаа. Энэ хүрээндээ бол гурван зуун гучин найман төслийг бол наян хувь хүртэл нь бол санхүүжих дүн нь бол орж ирсэн байгаа. Тэгээд таны хэлсэн саяын одоо асуудлууд маань энэ 04 сарын 15-ны 15-наар гэрээ байгуулаагүй учраас санхүүжих дүн нь бол одоо буурч орж ирсэн байна. Дээр нь энэ төсвийн тодотголд бол хөдөө аж ахуйн салбарт одоо тодорхой дэмжлэгийг үзүүлэх тал дээр бол тодорхой бодлого бол орж ирж байгаа. Бараг одоо нэг их наяд төгрөгийн хөнгөлөлттэй зээлийг одоо олгох татаасыг нь төсвөөс олгох байдлаар бол ийм зохицуулалт хийж байгаа. Энэ дотроо хүнсний ногоон дээр л гэхэд гурван зуун хорин тэрбумын хөнгөлөлттэй зээлийн эх үүсвэрийг зарцуулах гэх мэтчилэн энэ асуудлыг бол бас оруулж ирж байгаа. Агуулах зоорины хувьд бол төр хувийн…/минут дуусав/

Х.Болорчулуун: Нэмж.

З.Мэндсайхан: Өнөрболор гишүүний асуулт нь нэмээд хариулъя. Агуулах зоорины хувьд яах вэ бид нар сая Сангийн дэд сайдын тайлбартай ийм байдлаар л одоо төсвийн тодотголын хэмнэлт дээрээ бид нар тодотголоо хийж байгаа юм. Зүгээр нөгөө талдаа Засгийн газар гурван зуун хорин тэрбум төгрөгийн эх үүсвэрийг нэмж гаргая гэж байгаа юм. Хямд эх үүсвэртэй. Энэ дээр одоо хүнс, хүнсний ногооны агуулах зоорь эрхлэгч аж ахуйн нэгжүүдэд хоёр жилийн хугацаатай хөнгөлөлттэй зээл гаргая. Хүнсний боловсруулах үйлдвэр гээд. Нэгэнт төсөв дээр бид нар орлого дээрээ хязгаарлалттай байгаа учраас аль болох боломжоор нь зохицуулахын тулд хувийн хэвшил, төр хувийн хэвшлийн хүрээнд хийж болох хамгийн боломжтой хувилбар хөнгөлөлттэй эх үүсвэр дээр нь гаргаж өгье л гэдэг зарчмыг хүлэмж дээр ч барьж байгаа.

Х.Болорчулуун: Өнөрболор гишүүн нэмж хариулъя, асууя.

Д.Өнөрболор: Тийм үндсэндээ яах вэ бодлогыг бол ойлгоод байна. Гэхдээ хамгийн гол нь юу гэж байна гэхээр нэгэнт одоо тийм ээ, энэ төсөв дээр суучихсан байж байгаа тэр их мөнгө биш байгаад байгаа байхгүй юу. Тухайлбал сая одоо Болорчулуун дарга ч гэсэн хэлж байна шүү дээ. Юун дээр Хөвсгөл дээр гээд. Сэлэнгэд бол угаасаа тэрбум төгрөгийн л одоо юу байгаа шүү дээ үйлдвэрлэл байгаа, хүлэмжийн аж ахуй. Тэгээд тэрийг өнөөдөр ингээд энэ, энэ жилийнх нь юун дээр зуун сая төгрөг болгоод ингээд оруулаад ирж байгаа байхгүй юу. Үгүй ээ, тэгээд энэ жилийнх дээрээ та нар энэ ядаж тийм биз дээ тийм ээ, эрэмбэлээд, өнөөдөр хүнсний ногооныхоо хангамж энэ тал дээр бол илүү их одоо ач холбогдол өгөөд ч байдаг юм уу. Энэ бол бараг нэг номерын асуудал байх ёстой шүү дээ. Тэгээд энэ дээр бол би ямар ч л байсан энэ бүрэн дуусгахаар бол төсөв дээр бол одоо энэ намартаа зохицуулалт хийхээр л одоо асуудлаа зохицуулах нь бол зүйтэй гэж харж байгаа шүү.

Х.Болорчулуун: Өнөрболор гишүүн зарчмын зөрүүтэй санал гаргачихгүй юу даа бичээд. Тэгээд хураалгачихъя.

Д.Өнөрболор: Тэгэх үү?

Х.Болорчулуун: Тэгье. Мөнхцэцэг гишүүн байхгүй байна. Ж.Бат-Эрдэнэ гишүүн асуулт асууя.

Ж.Бат-Эрдэнэ: Энэ тодотголын гол зорилго бол үндсэндээ төрийн байгууллагын илүү зардлыг танах, хэмнэлтийн горимд орох ийм зорилготой төсвийн тодотгол шүү дээ. Ер нь бол бид бол тэгж л ойлгож байгаа. Энэ гадаа жагсаж байсан залуучуудын тавьсан санал чинь иймэрхүү тал руугаа байж байгаа. Гэтэл энэ сая бас гишүүдийн яриад байх шиг байна. Хүнсний хангамжтай холбоотой, үйлдвэрлэлийг дэмжихтэй холбоотой жижиг, дунд үйлдвэрээ хөгжүүлэх, тэгээд ард иргэдийн нөгөө бид нарын одоо өдөр шөнөгүй л ярьж байдаг асуудал шүү дээ. Дандаа л ярьж байдаг. Орлогыг нь бий болгох, ажлын байр бий болгох, үйлдвэрлэлээ дэмжих, хүнсний хангамжаа сайжруулах эд нар гээд бидний өдөр тутмын ярьж байдаг асуудал шүү дээ. Үүнээсээ та нар маань яагаад ингээд татаад байгаа юм бэ нэгдүгээрт.

Хоёрдугаарт хүнсний хангамжтай холбоотой, махны хангамжтай холбоотойгоор нөгөө нэг малынхаа өвчинтэй холбоотой асуудлуудыг бид нар Байнгын хороо дээрээс нэлээн том арга хэмжээ авч байгаа. Энэ хүрээнд жил болгон одоо өнөөдөр нийт гурван зуун гучин суманд чинь одоо шүлхий өвчин гарчихлаа. Энэ шүлхийгээ бид нар нэг барьж авах, барьж авснаараа цаашаа бол экспортынхоо махныхаа экспортыг нэмэгдүүлэх хаалгаа нээж авах ийм боломж бололцоо бид нарт гарах гээд байна шүү дээ уг нь бол. Одоо бол бүх хаалт чинь хаалга чинь хаалттай байна. Бүгдээрээ гадагшаа гарах боломж бололцоо алга байна. Дотоодын хүнсний хангамж нь дутагдалтай болоод явчихлаа. Тэгэхээр малынхаа өвчнөөс салах хүрээнд жил болгон одоо хавар, намрын вакцин тарилгаа бол бид нар бүр бүрэн дүүрэн бүх одоо энэ халдварууд, шүлхий өвчинд халдварлах эмзэг малдаа бол тарилга тарья гэж байгаа шүү дээ. Тэгээд энэ хүрээнд одоо энэ хаврын тарилга одоо явж байх шиг байна. Үүний ар дээр бол намрын тарилга дээр нэг дөч, дөчин нэг аравны долоон тэрбум төгрөг шаардлагатай байгаа. Тэгэхээр хэмнэлтийнхээ хүрээнд энэ дээр одоо нэмэх ийм боломж бололцоо байна уу гэж Сангийн сайдаас асуух гээд байна. 

Хоёрдугаарт яг түрүүний асуусан асуулт шүү. Хүнсний хангамж болон одоо аж ахуйн нэгжүүд иргэдийнхээ үйл ажиллагаанд аж ахуйн үйл ажиллагаанд нь дэмжлэг үзүүлэх, одоо тэр юутай холбоотой асуудлууд байж байна. Шинэ хөдөөтэй холбоотой асуудлууд байна. Малын чанарыг сайжруулах, өөр техник, техник тоног төхөөрөмжөөр дэмжих асуудлууд энэ тэр гээд нэлээдгүй зүйлүүд байдаг. Тэр сав суулга, зоорь энээ тэрээ гэсэн зүйлүүдийн бас нэлээдгүй зүйлүүдийг нь хасаад явчихсан харагдаад байх юм. Хамгийн гол нь санхүүжилтийг нь бид нар тэнд ийм зүйлүүдээсээ, өөрөөр хэлбэл хөдөө аж ахуй, хүнсний үйлдвэрлэл, хангамжаа дээшлүүлэх, нэмэгдүүлэхтэй холбоотой санхүүжилтээ бид нар хасмааргүй байгаа юм. Энийг одоо нэмэгдүүлэх бололцоо юу байна вэ? Хэрэв шаардлагатай бол санал өгөөд явъя гэсэн ийм бодолтой байна.

Х.Болорчулуун: Асуултад хариулъя Мөнгөнчимэг хоёр номер.

С.Мөнгөнчимэг: Бат-Эрдэнэ гишүүний асуултад хариулъя. Ерөнхийдөө бол хөдөө аж ахуйн чиглэлийн ер нь бол төрийн байгууллагуудын үндсэн үйл ажиллагаатай холбогдолтой зардлаас бол ганц ч төгрөг бууруулаагүй орж ирж байгаа юм. Орж ирж байгаа. Дээр нь энэ удаагийн төсвийн тодотгол маань өөрөө хэмнэлтийн бодлогыг бол бүрэн энэ горимд орсон ийм одоо төсвийн хэмнэлтийн бодлоготой учраас бид нарын барьж орж ирсэн энэ бодлогын хүрээнд бол үндсэн үйл ажиллагаатай холбогдолтой ганц ч зардал нэмэгдүүлээгүй. Харин хөдөө аж ахуйн чиглэл дээр бол тодорхой төр, хувийн хэвшлийн түншлэлийн хүрээнд тодорхой бодлогуудыг бол явуулах бололцоо боломж бол байгаа юм байна. Тэр хүрээндээ бол татаас хэлбэрээр төр хувийн хэвшлийн түншлэлийг одоо хөнгөлөлттэй зээл хэлбэрээр энэ бодлогын үйл ажиллагааг явуулах бололцоотой юм байна гэдэг байдлаар бол ороод явж байгаа. Одоо бол Төсвийн байнгын хороон дээр бас ажлын хэсэг гарсан учраас гишүүн саяын саналтай холбогдолтой асуудлаа Байнгын хорооны ажлын хэсэг дээр бас санал өгөөд зохицуулалт хийх бололцоотой, боломжтой.

Х.Болорчулуун: Би нэг ганц, хоёр юм асууя. Миний бас санал давхцаж байна. Би тэр Сэлэнгэ аймгийн Зүүнбүрэн, Баруунбүрэн, Хөвсгөлийн Мөрөн тэр зоорийг дэмжих ийм санхүүжилтийг хасаж байгаатай санал нийлэхгүй байна. Одоо бид нар нэг талдаа бол хүнсний ногоогоо наян хувь хангая гэсэн Засгийн газраас зорилт тавьчихсан байдаг. Тэгээд зоорийг нь ингэж хасаад байх таарахгүй. 

Мөн одоо нэг зарчмын зөрүүтэй санал гаргана. Орон нутгийн хөгжлийг дэмжих, импортыг орлох Бяслаг төсөл зэрэг хөдөө аж ахуйн бүтээгдэхүүний үйлдвэрлэлийг хасахгүй байх тийм. Энэ ийм саналтай байна. Энэ малын ногоон тэжээл тариалах тоног төхөөрөмж, Архангай гэж энэ төсөв дээр ийм тоног төхөөрөмжийн мөнгийг яагаад тавьсан юм бол хуучин? Энэ чинь хувийн хэвшлийнхэн өөрсдөө хангах ёстой эд шүү дээ. Энэ тэрийг бол бүр хасчих хэрэгтэй зүйл заалтууд байгаад байх юм. Ер нь тэгээд салбарын яам ч гэсэн тэр, Сангийн яам ч гэсэн хасвал зохих юм, хасахгүй юмаа сайн эрэмбэлээгүй юм шиг л байдлаас харагдаж байна даа. Яах вэ зарчмын зөрүүтэй санал энэ тэр гаргаад, тэнд бид нар энэ Төсөв рүү явуулна, тийм. Тэнд нэг санал хураалгана, тийм.

Гишүүд асуулт асууж, хариулт авч дууслаа. 

Төсвийн санал хураалт эхэлье. 

Төсвийн тодотголын төсөлтэй холбогдуулан зарчмын зөрүүтэй санал гаргах гишүүн байна уу? Өнөрболор гишүүн, миний бие байгаа. Гишүүдийг дуудъя. Энэ санал хураалт ирцийн байдлаас унаж магадгүй байна. 

Гаргасан зарчмын зөрүүтэй санал энэ. Би нэг санал гаргасан. Нэмэгдүүлэх нь бол орон нутгийн хөгжлийг дэмжих, импортын орлох Бяслаг төсөл зэрэг хөдөө аж ахуйн бүтээгдэхүүн үйлдвэрлэлийг хасахгүй байх. Юу холбогдох зардлаас гаргах гээд бууруулах дээр нь бол. Дэмжье гэсэн томьёоллоор санал хураалт явуулъя. Санал хураалт. Санал хураалт.  Санал хураалт 54 хувиар дэмжигдлээ уг санал.

 Ж.Бат-Эрдэнэ гишүүн хүнсний үйлдвэр, жижиг, дунд үйлдвэрлэл, хөдөө аж ахуйн аж ахуйг дэмжих хүрээнд Шинэ хөдөө төслийн санхүүжилтийг хасахгүй байх. Санал хураалт. Өнөрболорын төхөөрөмж ажиллаагүй ч дэмжсэн гэж байна. Уг санал 54,5 хувиар дэмжигдлээ.

Өнөрболор гишүүний гаргасан санал. Зоорь, хүлэмжийн байгууламж, 1000 тонн, Сэлэнгэ, Зүүнбүрэн, 2022 онд санхүүжих дүнг 800 сая төгрөгөөр нэмэгдүүлэх, бууруулахгүй байх, одоо нэмэгдүүлэх. Зоорины, хоёрт нь зоорины байгууламж, Сэлэнгэ, Мандал сум, 2022 онд санхүүжүүлэх дүнг 100 сая төгрөгөөр нэмэгдүүлэх, бууруулахгүй байх. Тус бүрдээ, 400 юм уу? Зүүнбүрэнгийн 1000 тонн зоорины зоорийг одоо бууруулахгүй байх, бууруулсан саналыг 800 сая төгрөгөөр нэмэгдүүлэх гэсэн санал хураалт. Санал хураалт 1 дүгээр асуудал, санал. Уг санал 63,6 хувиар дэмжигдлээ. 

Хоёрт нь, Зоорины байгууламж Сэлэнгэ, Мандал сум, 22 онд санхүүжих дүнг 400 сая төгрөгөөр нэмэгдүүлэх, бууруулахгүй байх. Өнөрболор гишүүний санал. Санал хураалт. Уг санал 63,6 хувиар дэмжигдлээ. Өнөрболор гишүүний зоорийг, зоорины санхүүжилтийг бууруулахгүй байх санал. Юу юм бэ? 

Ж.Бат-Эрдэнэ гишүүн зарчмын зөрүүтэй нэг санал гаргасан байна. Энэ 2022 оны намрын вакцины хөрөнгө оруулалт болох 41,7 төгрөгийг тэрбум төгрөгийг суулгах. Энэ чинь 10 гаруй, 17 тэрбум нь нөгөө тарилгын зардал байсан уу тийм ээ? Тийм байсан байх тийм. Санал хураалт. Ямар ч байсан ингээд дэмжээд явуулъя. 

Аубакир саналаа хэл.

Т.Аубакир: Энэ манай Байнгын хорооны хувьд хамаарах асуудал байгаад байгаа юм аа. Яах вэ би санал, дүгнэлт дээр тусгуулахыг хүсэж байна. Энэ нэмэгдсэн өртгийн албан татвараас чөлөөлөх тухай дагалдах хууль дээр орж ирж байгаа. 

1 дүгээр зүйл, дотоодын түүхий эдээр үйлдвэрлэсэн ургамлын тос дотоодын хүнсний үйлдвэрт борлуулсан хүнсний зориулалттай тосны ургамлыг нэмэгдсэн өртгийн албан татвараас тус тус чөлөөлсүгэй гэж. Энэ манай, бид нар өнгөрсөн намар Байнгын хорооны ажлын хэсэг энэ тэр дотоодод тос үйлдвэрлэдэг ургамлын тос үйлдвэрлэдэг үйлдвэрүүдийг явж үзсэн. Үнэхээрийн төрийн зүгээс дэмжлэг туслалцаа юм хэрэгтэй байгаа, гаднаас орж ирж байгаа ургамлын тостой өрсөлдөхүйц хэмжээнд бид нар хөгжүүлэх ёстой. Тийм учраас үүнийг би энэ нэмэгдсэн өртгийн албан татвараас чөлөөлөх тухай гэдэг дээр 1 дүгээр зүйлийг 22 оны 12 сарын 31-ний өдрийг хүртэл хугацаанд дагаж мөрдөнө гэж байгаа. Үндсэндээ 12 сарын 31 хүртэл НӨАТ-аас чөлөөлөх нь л дээ. 

Миний оруулж байгаа санал бол санал, дүгнэлтэд тусгуулмаар байна. 12 сарын 31-ний өдрийг дуустал гэдэг энэ хугацааг нь аваад орхичихмоор байна. Бид нар дэмжсэн дүр эсгэж, дэмжсэн юм шиг болж байхаар нэг мөсөн бид нар дотоод цөөхөн шүү дээ, манай ургамлын тос үйлдвэрлэдэг үйлдвэрүүд бол. Тийм учраас ер нь энэ НӨАТ-аас чөлөөлчихвөл яасан юм бэ. Хууль хэрэгжих хугацааг нь цаашаа 31-нээр дуусгавар болгохгүй явчих нь зөв юм аа гэсэн саналыг би энэ санал, дүгнэлт дээр оруулж өгөөч гэж хүсэж байгаа юм.

24 оны 12 сарын 31. Одоо энэ ингээд явах гэж байна шүү дээ. Хууль болоод гарчихна шүү дээ. Тийм учраас би санал, дүгнэлт дээр оруулаад явах нь зөв байх гэж бодож байгаа. Ийм саналтай байна аа.

Х.Болорчулуун: Төсвийн тодотголоор болохоор 12 сарын 31 дотроо л асуудлыг хэлэлцэж байгаа. Тэгэхдээ энэ ажлын хэсэг дээр

Т.Аубакир: Энэ ингээд дагаад яагаад явчих байх аа. Тийм учраас

Х.Болорчулуун: Төсвийн тодотголын 2 дахь хэлэлцүүлгийг хийсэн талаар Төсвийн байгуулалтын байнгын хорооноос гарах санал, дүгнэлтийг Улсын Их Хурлын гишүүн.

Төсвийн тодотголын төслийн 2 дахь хэлэлцүүлгийг хийсэн талаар Байгаль орчин, хүнс, хөдөө аж ахуйн байнгын хорооноос гарах санал, дүгнэлтийг Улсын Их Хурлын гишүүн Батжаргал Төсвийн байнгын хороонд танилцуулна.

Монгол Улсын 2022 оны төсвийн тодотголын төслийн 2 дахь хэлэлцүүлгийг хэлэлцэж дууслаа.

Гишүүдэд баярлалаа.

Дараагийн асуудалд оръё.

Монгол Улсын 2022 оны  төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төслийн анхны хэлэлцүүлгийг явуулъя.

Ажлын хэсэг хэвээрээ.

Монгол Улсын Их Хурлын чуулганы хуралдааны дэгийн тухай хуулин 39 дүгээр зүйлийн 39.10 дахь хэсэгт Байнгын хороо хуулийн төслийг зүйл бүрээр хэлэлцэнэ гэж заасны дагуу хуулийн төслиыг зүйл бүрээр хэлэлцэнэ ээ.

Гишүү хуулийн төсөлтэй тухайн зүйлтэй холбогдуулан хууль санаачлагчаас асуулт асууж болно оо.

Төрийн хэмнэлтийн тухай хуулийн төслийн 1 дүгээр зүйл дээр асуулт, саналтай гишүүн байна уу. Саранчимэг гишүүн асуулт асууя.

Б.Саранчимэг: Тэгэхээр энэ хэмнэлтийн тухай хуулийн төслийг уншиж танилцлаа. Өнөөдөр бол бид нар Байнгын хорооныхоо эрхлэх асуудлын хүрээнд ингээд 2 дахь хэлэлцүүлгийг хийж байгаа. Тэгэхээр энэ төслийн 13.4-т улсын төсвийн хөрөнгө оруулалтаар хэрэгжүүлэх төсөл, арга хэмжээний жагсаалтад оруулахыг хориглосон заалтууд орсон байгаа. Тэгэхээр энэ хориглосон заалтад 13.4.1-д ногоон байгууламж, 13.4.2-т орон нутгийн хог хаягдлын асуудал гээд би байсан 5, 6 зүйлээс 2-ыг нь л ингэж онцолж хэлэхийг хүсэж байна. Тэгээд энэ манай Засгийн газар өөрсдөө яам яагаа энэ дээр хэргээр хөрөнгө оруулж болохгүй гээд ийм хориглосон юм дээр оруулаад ирж байгаа юм бэ. Энэ дээр тодруулж асууя.

Х.Болорчулуун: Саранчимэг уг нь 13 дээр холбогдуулж асуух, тийм. 1-д нь биш. Зүйл заалтуудаа сайн харж байгаад. 13 дугаар зүйл дээрээ ярих ёстой байхгүй юу. Жоохон яараад байна, тийм.

Төрийн хэмнэлтийн тухай хуулийн төслийн 2 дугаар зүйл дээр асуулт, саналтай гишүүн байна уу. Байхгүй ээ.

Төрийн хэмнэлтийн тухай хуулийн 3 дугаар зүйл дээр асуулт, саналтай гишүүн байна уу. Байхгүй байна.

Төрийн хэмнэлтийн тухай хуулийн төслийн 4 дүгээр зүйл дээр асуулт, саналтай гишүүн байна уу. Зүйл заалтаа сайн хараарай. Байхгүй байна.

Төрийн хэмнэлтийн тухай хуулийн 5 дугаар зүйл дээр асуулт, саналтай гишүүн байна уу. Байхгүй.

Төрийн хэмнэлтийн тухай хуулийн төслийн 6 дугаар зүйл дээр асуулт, саналтай гишүүн байна уу. Байхгүй.

Төрийн хэмнэлтийн тухай хуулийн төслийн 7 дугаар зүйл дээр санал, асуулттай гишүүн байна уу. Байхгүй.

Төрийн хэмнэлтийн тухай хуулийн төслийн 8 дугаар зүйл дээр асуулт, саналтай гишүүн байна уу. Байхгүй.

Батжаргал гишүүн 6 дээр асуулт асууя.

Ж.Батжаргал: 6.5-аар өөрсдийнхөө албаны авто машин хэрэглэх тухай асуудал ярьсан юм билээ. Тэгэхээр энэ дээр өнөө манай салбараас мал эмнэлгийн салбар маань хаягдчихаад байгаа юм байна лээ. Тийм учраас энэ мал эмнэлгийн салбарыг өөрийнхөө унаагаар ажил, үйлчилгээ эрхлэх боломжийг нь нээж өгөх ёстой, бид. Үүнийг л нэмж оруулах гээд байгаа юм.

Х.Болорчулуун: Юу гэж оруулъя гэнэ ээ.

Ж.Батжаргал: Мал эмнэлгийн байгууллагыг өөрийн унаагаар ажил, үйлчилгээгээ гүйцэтгэж болохоор оруулахгүй бол энэ чинь өөрийнхөө унаагаар ажил, үйлчилгээ гүйцэтгэх байгууллагуудыг нэрлэчхээд байгаа байхгүй юу. 6.5 дээр. Түүн дотор нь мал эмнэлгийн байгууллага хаягдчихаад байгаа юм.

 Х.Болорчулуун: Мал эмнэлэг явж л таараа шүү дээ.

Ж.Батжаргал: Хаягдчихсан байхгүй юу харин. 6.5 дээр байхгүй. 

Х.Болорчулуун: Мөнгөнчимэг.

С.Мөнгөнчимэг: Батжаргал гишүүний асуултад хариулъя. Энэ хуулийн 6 дугаар зүйлийн 6.5.12 дээр үндсэн үйл ажиллагаанд тусгай зориулалтын тээврийн хэрэгсэл ашиглах хэрэгцээ шаардлагыг бий болгодог бусад байгууллага гэдэг дээр шүүх, прокурор, мал эмнэлэг гээд онцлог байгууллагууд орсон байдлаар бид нар томьёолж орж ирсэн. 

Төсвийн байнгын хороо дээрх ажлын хэсэг дээр энэ 6.5.12-ыг аваад бүх байгууллагуудыг нэрийг нь жагсаая аа гэдэг байдлаар тодорхой гараад явж байгаа. Энэ хүрээндээ мал эмнэлэг гээд шинээр байгууллагынх нь нэрийг нь энэ зүйл заалт дээр нэмээд явж байгаа Батжаргал гишүүн ээ.

Х.Болорчулуун: Нэмээд явж. Тэгэхдээ санал хураалт гаргачихъя. Нэгэнт санал гаргасан Байнгын хорооны гишүүний саналыг санал хураалтаар. 

Төрийн хяналтын тухай хуулийн төслийн 8 дугаар зүйл дээр асуулт, саналтай гишүүн байна уу. Алга.

Төрийн хэмнэлтийн тухай хуулийн төслийн 9 дүгээр зүйл дээр асуулт саналтай гишүүн. Байхгүй.

Төрийн хэмнэлтийн тухай хуулийн төслийн 10 дугаар зүйл дээр асуулт, саналтай гишүүн байна уу. 

Төрийн хэмнэлтийн тухай хуулийн төслийн 11 дүгээр зүйл дээр асуулт, саналтай гишүүн байна уу. Байхгүй байна.

Төрийн хэмнэлтийн тухай хуулийн төслийн 12 дугаар зүйл дээр асуулт саналтай гишүүн байна уу.

Төрийн хэмнэлтийн тухай хуулийн төслийн 13 дугаар зүйл дээр асуулт, саналтай Саранчимэг гишүүн, Наранбаатар гишүүн, Батжаргал гишүүн.

Саранчимэг гишүүн.

Б.Саранчимэг: Баярлалаа. Тэгэхээр энэ төслийн 13.4-т улсын төсвийн хөрөнгө оруулалтаар хэрэгжүүлэх төсөл, арга хэмжээний жагсаалтад оруулах хориглосон заалтууд орсон байгаа. Тэгэхээр энэ заалтад маань ногоон байгууламж, мөн хог хаягдлын асуудлыг хөрөнгө оруулж болохгүй ээ гээд оруулаад ирчихсэн. Тэгэхээр энэ дээр би заавал асуулт асуугаад байхгүй зарчмын зөрүүтэй санал оруулаад үүнийг хасахгүй байх 13.4 дэх хэсгээс 13.4.1 дэх заалтаас “ногоон байгууламж” гэснийг, 13.4.2 дахь орон нутгийн хог хаягдлын асуудал гэсэн заалтыг бүхэлд нь хасах ийм саналтай байгаа юм аа. Гишүүд маань дэмжиж өгнө үү.

Х.Болорчулуун: Түрүүний. 13 зүйлтэй холбогдуулан Саранчимэг гишүүн төслийн 13 дугаар зүйлийн 13.4.1 дэх заалтын “ногоон байгууламж” гэснийг хасах. Санал хураалт.

Минийх санал хураалтад хамрагдсангүй. Энэ санал хураалтыг хүчингүй болгоё.

Санал хураалт. Уг санал 60 хувиар дэмжигдлээ.

Одоо дахин санал хураалт. Дэмжье гэсэн томьёоллоор санал хураалт явуулъя, саяын саналыг. Санал хураалт. Дэмжье.

Уг санал 60 хувиар дэмжигдлээ.

Саранчимэг гишүүний дахин гаргасан санал. Төрийн хэмнэлтийн тухай хуулийн төслийн 13 дугаар зүйлийн 13.4.2 заалтыг төслөөс хасах юм байна. Бүр хасах юм байна тийм ээ. Дэмжье гэсэн томьёоллоор санал хураалт явуулъя. Санал хураалт.  

Уг санал 60 хувиар дэмжигдлээ.

Батжаргал гишүүн 13 дээр 13.4.3 дахь заалтаас “шинэчлэл хийх” гэдгийг хасах. 13.4.6 дахь заалтыг бас. 

13.4.3 дахь заалтаас “шинэчлэл хийх” гэдгийг хасах. Санал хураалт. 

Уг санал 70 хувиар дэмжигдлээ.

13.4.6 дахь заалтыг хасах. Дэмжье гэсэн томьёоллоор санал хураалт явуулъя.

Санал хураалт. Уг санал 60 хувиар дэмжигдлээ. 

Батжаргал гишүүний түрүүний 6 дахь заалтад “мал эмнэлэг” гэж нэмэх. Дэмжье гэсэн томьёоллоор санал хураалт явуулъя.

Санал хураалт. Уг санал 70 хувиар дэмжигдлээ.

Төрийн хэмнэлтийн тухай хуулийн 14 дүгээр зүйл дээр асуулт саналтай гишүүн байна уу. Байхгүй.

Төрийн хэмнэлтийн тухай хуулийн төслийн 15 дугаар зүйл дээр санал, асуулттай гишүүн. Байхгүй. 15 дээр байна уу. Батжаргал гишүүн 15 дээр санал асуулт асууя, санал хэлье.

Ж.Батжаргал: 15.1.8 дээр түрүүн Наранбаатар гишүүн их тодорхой санал гаргасан юм. Дан дамаа энэ орон нутгийн гэдэг юм уу төрийн өмчтэй аж ахуйн байгууллагууд том байгууллагууд өөрийнхөө байгууллагын мэргэжилтнүүдийг орон нутгаас бэлтгэх тухай асуудал дээр тодорхой гэрээний үндсэн дээр сургалтын төлбөр төлөөд яваад байгаа байхгүй юу. Үндэсний мэргэжилтнүүдээ бэлтгэх гээд. Түүнийг хааж байгаа юм байна лээ нэг.

Хоёр дугаарт одоо орон нутгийн засаг дарга нар гэдэг юм уу, холбогдох улсууд бас сувилагч хөтөлбөр ч гэдэг юм уу гаргаж ирж байгаад дутагдалтай боловсон хүчнээ хангадаг асуудал дээр тодорхой хэмжээний сургалтын тусгайлсан сан бий болгож байгаад дэмжээд явдаг үүнийг хаах гэж байгаа юм байна лээ. Тэгэхээр зэрэг ерөөсөө энэ орон нутгийн боловсон хүчний хангалт тэр тусмаа бас чадварлаг боловсон хүчний хангалт дээр нэлээн сөрөг нөлөөлөл үүсгэх гээд байна аа. Тийм учраас үүнийг найруулгынх нь хувьд янзлуулж авах ёстой гэж ойлгоод байгаа, би хасах ёстой гэж. 

Х.Болорчулуун: Тийм шүү, бид нар Үндсэн хуульдаа орон нутгийн эрх мэдлийг Үндсэн хуулийн өөрчлөлтөөрөө нэмэгдүүлэх, аль болохоор тэдний бие даасан байдлыг хангахад чиглэсэн хууль мөрдөгдөж байгаа. 

Зарчмын зөрүүтэй санал уу. 

Наранбаатар гишүүний санал. 15.1.8 дээр “сургалтын төлбөр” гэдгийг хасъя гэсэн санал гаргаж байна. Санал хураалт.
60 хувиар дэмжигдлээ, уг санал.

Төрийн хэмнэлтийн тухай хуулийн 16 дугаар зүйл дээр асуулт саналтай гишүүн байна уу. Байхгүй ээ.

Төрийн хэмнэлтийн тухай хуулийн төслийн 17 дугаар зүйл дээр санал асуулттай гишүүн байна уу. Байхгүй байна.

Төрийн хэмнэлтийн тухай хуулийн төслийн 18 дугаар зүйл дээр асуулт саналтай гишүүн байна уу. Байхгүй.

Төрийн хэмнэлтийн тухай хуулийн төслийн 19 дүгээр зүйл дээр санал, асуулттай гишүүн. 

Төрийн хэмнэлтийн тухай хуулийн төслийн 20 дугаар зүйл дээр асуулт, саналтай гишүүн байна уу. Байхгүй.

Төрийн хэмнэлтийн тухай хуулийн төслийн 21 дүгээр зүйл дээр санал, асуулттай гишүүн. Байхгүй.

Төрийн хэмнэлтийн тухай хуулийн төслийн 22 дугаар зүйл дээр асуулт, саналтай гишүүн. Байхгүй.

Төрийн хэмнэлтийн тухай хуулийн төслийг зүйл бүрээр хэлэлцэж дууслаа.

Төрийн хэмнэлтийн тухай хуулийн төслийн анхны хэлэлцүүлгийг явуулж дууслаа.

Байгаль орчин, хүнс, хөдөө аж ахуйн байнгын хорооноос гарах санал, дүгнэлтийг Улсын Их Хурлын гишүүн Батжаргал Төсвийн байнгын хорооны хуралдаанд танилцуулна.

 Өнөөдрийн Байнгын хорооны хуралдаан өндөрлөлөө.

Гишүүдэд баярлалаа.

Ажлын хэсэгт баярлалаа.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

